
2025-YIL — ATROF-MUHITNI ASRASH VA “YASHIL“ IQTISODIYOT YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

E’TIROF VA E’TIBORGA MUNOSIB  
ZAHMATLI MEHNATNING ULKAN NATIJALARI

Prezident Shavkat Mirziyoyev Ko‘ksaroy qarorgohida Qishloq xo‘jaligi xodimlari kuni  
arafasida soha vakillari bilan uchrashuv o‘tkazdi.

Davlatimiz rahbari so‘zining avvalida 
fidokorona va mashaqqatli mehnati bilan 
noz-ne’mat yetishtirib, el dasturxoniga 
qut-baraka olib kirayotgan barcha 
dehqon, fermer, bog‘bon, chorvador, 
suvchi, agronom va mexanizatorlarga 
o‘zining chuqur hurmat-ehtiromini 
bildirdi.

– Sizlarning nafaqat qishloq xo‘jaligi, 
balki iqtisodiyotni yuksaltirish, aholi 
turmushini yaxshilash, oziq-ovqat 
xavfsizligi borasidagi beqiyos ishlaringiz 
har qancha tahsinga sazovor, – dedi 

Prezidentimiz.
Joriy yilda xalqimizning 3,5 milliondan 

ziyod vakillari mehnat qilayotgan qishloq 
xo‘jaligida katta marralarga erishildi. 
Paxtachilikda mirishkor dehqon va 
fermerlarimiz tomonidan 875 ming 
gektar yerda 4 million tonnaga yaqin 
xirmonlar yaratildi. Ilk bor paxtada 
o‘rtacha hosildorlik 46 sentnerga yetdi.

G‘allakorlarimiz bu yil 8 million 400 
ming tonna xirmon yaratdi, o‘rtacha 
hosildorlik esa 85 sentner bo‘ldi. 
Sholikorlarimiz joriy yil 268 ming 

gektarda sholi ekib, 1 million 340 ming 
tonna hosil oldi, o‘rtacha hosildorlik 50 
sentnerga yetdi.

Uch yilda 155 ming gektar bog‘ va 
uzumzor barpo etildi, intensiv bog‘lar 
150 ming gektarga yetkazildi. Joriy yilda 
3,4 million tonna meva, 2 million tonna 
uzum, 19,5 million tonna sabzavot, poliz 
va kartoshka, 1 million tonna dukkakli va 
moyli ekinlar yetishtirildi.

Yil boshidan oziq-ovqat eksporti 
37 foizga o‘sib, 3 milliard dollarga 
yetdi, yil yakuni bilan bu ko‘rsatkich 

ilk bor 3,2 milliard dollardan oshadi. 
Meva-sabzavotlarimiz kirib borgan 
davlatlarning soni 18 taga ko‘payib, 83 
taga yetdi.

– Albatta, bunday ulkan natijalar 
ort ida dehqon va fermerlarimiz, 
klasterlar, umuman, qishloq va suv 
xo‘jaligi sohasidagi har bir insonning 
mehnati, jasorati, fidoyiligi turibdi, 
desak, to‘g‘ri bo‘ladi. Ularning zahmati, 
mard va oliyjanob fazilatlari har qancha 
e’tirof va e’tiborga munosib, – dedi 
Prezidentimiz.

O ‘ z b e k i s t o n  R e s p u b l i k a s i 
Prezidentining shu yil 9-dekabrdagi 
Farmoniga muvofiq, sohada alohida 
o‘rnak ko‘rsatgan xodimlardan bir guruhi 
faxriy unvon, orden va medallar bilan 
taqdirlangan edi.

Marosimda ana shu mukofotlar 
tantanali ravishda topshirildi.

Prezidentimiz so‘zining davomida 
kelgusi yil uchun soha oldida turgan eng 
muhim vazifalarni belgilab berdi.

Yangi agrotexnologiya yordamida 
76-sxema bo‘yicha paxta yetishtirish 

kelgusi yilda ommalashtirilib, 891 ming 
gektarda to‘liq shu sxema bo‘yicha 
paxta yetishtiri ladi. Ko‘sak qurti, 
gerbitsid, sho‘r va suvsizlikka chidamli 
xorijiy navlar ekiladigan maydonlar 2 
karra ko‘paytirilib, 500 ming gektarga 
olib chiqiladi.

O‘zbekiston Respublikasi Prezidenti 
Matbuot xizmati suratlari.

(Davomi 2-betda).

KOMPLAYENS NAZORAT, RAQAMLASHTIRISH VA 
SHAFFOFLIK – KORRUPSIYAGA QARSHI  

KURASHISHNING MUHIM OMILI 
Prezident Shavkat Mirziyoyev 10-dekabr kuni korrupsiyaga qarshi kurashish,  

komplayens nazoratini takomillashtirish va raqamlashtirish bo‘yicha amalga oshirilayotgan  
ishlar hamda kelgusidagi rejalar taqdimoti bilan tanishdi.

Korrupsiya – aksariyat 
jamiyatlarda ijtimoiy-iqtisodiy 
rivojlanishga putur yetkazuvchi 
j iddiy j inoyatdir.  Biror-bir 
mamlakat, mintaqa, jamiyat 
korrupsiyadan immunitetga ega 
emas. Korrupsiya tadbirkorlikka, 
fanga, ta’limga, sog‘liqni saqlash 
va boshqa ko‘plab sohalarga 
jiddiy zarar yetkazadi, mamlakat 
korrupsiyalashgan tizimda 
muvaffaqiyatli rivojlana olmaydi.

Yang i  O‘zbek is tondag i 
islohotlarning boshidanoq bu 
haqiqatni chuqur anglagan 
holda korrupsiyaning oldini 
olish, shaffofl ikni oshirish 
va jamoatchil ik nazoratini 
kuchaytirish bo‘yicha keng 
ko‘lamli ishlar izchil amalga 
oshirilmoqda.

Ushbu mavzu ayni shu 
kunlarda muhokama qilinayotgani 
bejiz emas. Zero, Birlashgan 
Millatlar Tashkiloti tashabbusi 
bilan 2004-yildan boshlab har yili (Davomi 2-betda).

PARAGVAY PREZIDENTI RASMIY TASHRIF BILAN 
O‘ZBEKISTONDA BO‘LADI

Paragvay Respublikasi Prezidenti Santyago Penya 11 – 13-dekabr kunlari rasmiy  
tashrif bilan mamlakatimizda bo‘ladi.

9-dekabrda Xalqaro korrupsiyaga 
qarshi kurashish kuni butun 
dunyoda nishonlanadi. Ushbu 
sana mazkur yo‘nalishdagi sa’y-
harakatlar samarasini baholash, 
amaliy natijalarni tahlil qilish va 
yangi vazifalarni belgilash uchun 
muhim fursat.

O‘ tgan  davrda  dav la t 
organlarida komplayens nazorati 
tuzilmalarining faoliyati qayta 
ko‘rib chiqilib, ichki nazorat 
bo‘linmalarida 11 mingdan ortiq 
o‘rganishlar o‘tkazilgani, 793 
milliard so‘mlik mablag‘larning 
maqsadsiz sarflanishining oldi 
olingani ma’lum qilindi. Qariyb 
2 trillion so‘mlik moliyaviy xato 
va kamchiliklar aniqlandi, 478 
milliard so‘mlik zarar undirildi.

Korrupsiyaga qarshi ichki 
nazora t  bo ‘ l i nma la r in ing 
samaradorlik ko‘rsatkichlari (KPI) 
tasdiqlangani, ular tomonidan 700 
dan ortiq o‘rganish, monitoring va 
nazorat tadbirlari o‘tkazilgani 

natijasida 354 milliard so‘mlik 
moliyaviy xato va kamchiliklar 
aniqlandi, 1397 ta manfaatlar 
to‘qnashuvi holati hamda qariyb 
550 milliard so‘m mablag‘ning 
maqsadsiz sarflanishining oldi 
olindi. Mansabdor shaxslarga 
nisbatan 26 ta jinoyat ishi 
qo‘zg‘atildi, 24 nafari ma’muriy va 
148 nafari intizomiy javobgarlikka 
tortildi.

S o g ‘ l i q n i  s a q l a s h , 
maktabgacha va maktab ta’limi, 
kadastr va qurilish tizimlari 
hamda davlat xizmatchilari 
orasida korrupsiyaga nisbatan 
mu rosas i z  munosaba tn i 
shakllantirish, kadrlarni ishga 
olishda shaffoflikni ta’minlash, 
korrupsiyaga qarshi kurashish 
bo‘yicha o‘quv kurslarida o‘qitish 
borasida tizimli ishlar olib 
borilmoqda.

Sohadagi ishlarni yangi 
bosq i chga  o l i b  ch i q i sh 
maqsadida Korrupsiyaga qarshi 

kurashish klasterini yo‘lga 
qo‘yish taklif etildi. Bu tizim 
Korrupsiyaga qarshi kurashish 
agentligi, huquqni muhofaza 
qiluvchi organlar, Hisob palatasi 
va Davlat moliyaviy nazorati 
inspeksiyasi, idoralarning ichki 
nazorat bo‘linmalari, ta’lim va 
ilmiy-tadqiqot muassasalari, 
nodavlat notijorat tashkilotlari 
o‘rtasida mazkur illatga qarshi 
kurashish bo‘yicha yaqin 
hamkorligini o‘rnatish va ularning 
sa’y-harakatlarini birlashtirishga 
xizmat qiladi.

Klaster doirasida axborot 
almashish, qo‘shma tadbirlar 
o‘tkazish, monitoring va baholash 
orqali yaxlit ekotizim yaratiladi, 
ishlarning samaradorligi oshadi.

Ta q d i m o t d a  s o h a n i 
raqamlashtirish va sun’iy intellekt 
texnologiyalarini joriy qilish 
masalalariga alohida to‘xtalib 
o‘tildi.

Tashrif dasturiga muvofiq, Toshkentda 
bo ‘ l i b  o ‘ t ad igan  o l i y  da ra jadag i 
muzokaralarda O‘zbekiston bilan Paragvay 
o‘rtasida siyosiy, savdo-iqtisodiy, madaniy 
va gumanitar sohalardagi hamkorlikni 
rivojlantirish istiqbollarini muhokama qilish 

rejalashtirilgan.
Qishloq xo‘jaligi, oziq-ovqat va kimyo 

sanoati, raqamlashtirish, turizm hamda sport 
sohalarida amaliy sheriklikni o‘rnatishga 
alohida e’tibor qaratiladi.

Paragvay yetakchisi, shuningdek, 

X a l q a r o  a v t o m o b i l  f e d e r a t s i y a s i 
Bosh assambleyasida va federatsiya 
shafeligida o‘tkaziladigan musobaqalar 
g‘oliblarini taqdirlash marosimida ishtirok 
etadi.

O‘zA.

Yangi O‘zbekiston fenomeni 
xorijlik adib nigoHida

Mutolaa

Yaqin-yaqingacha Pokistonning taniqli jurnalisti, teran fikrli 
faylasuf va mahoratli yozuvchisi Muhammad Abbos Xon bilan 
shaxsan tanishish imkoni bo‘lmagan. Ammo shunga qaramay  
uning shaxsiyati hamda dunyoqarashi bizga begona emasdi. 
Rus va o‘zbek tillariga o‘girilgan asarlari, shuningdek, xalqaro 
maydonda e’tirof etilgan, aniq tahlil hamda kuzatuvlarga boy 
siyosiy-ijtimoiy maqolalari orqali biz yozuvchi bilan uzoqdan 
muloqot qilib kelamiz, go‘yo.

Darvoqe, Islomobodda bir qator yuksak fikrlar va ilhomlar 
uyg‘otgan taqdimot tadbirining guvohi bo‘ldim. Unda 
yozuvchining xalqimiz tarixi, bugungi taraqqiyoti hamda 
kelajakka oid ulg‘ayayotgan orzu-umidlarini yorqin aks ettirgan 
“O‘zbekiston: uchinchi Renessans – taraqqiyot konsepti” nomli 
badiiy-publitsistik asari keng ommaga taqdim qilindi. Tadbir 
jarayoni ham, asar mazmuni ham kitobxonda alohida taassurot 
qoldirdi.

Shu o‘r inda, joriy yi lning 
11-dekabr kuni poytaxtimizda ayni 
shu kitobning taqdimot marosimi 
o‘tkazil ishi ham mamlakatimiz 
intellektual hayotida muhim madaniy 
voqea sifatida katta qiziqish uyg‘otishi 
shubhasiz.

Mamlakatimiz yetakchisi Shavkat 
Mirziyoyev rahnamoligida yurtimiz 

bo‘ylab amalga oshiri layotgan 
keng ko‘lamli hamda fundamental 
islohotlar salobatini, ehtimol, biz 
har doim ham ushbu ulug‘vor 
jarayonlarning ichida yashab turib 
ham to‘liq anglab yetolmasmiz. 
Biroq Vatanimiz kecha va buguniga 
chetdan nazar tashlash imkoniga ega 
bo‘lgan xorijlik jurnalistlar, ayniqsa, 
tahlili hamda qalami o‘tkir ziyolilar fikri 
biz uchun g‘oyat qimmatli. Chunki 

ular o‘zgarishlarning miqyosi va 
mohiyatiga his-tuyg‘ular emas, balki 
eng xolis mezon – aniq raqamlar, 
mantiqiy xulosalar hamda chuqur 
tahlil lar orqali baho berishadi. 
Muhammad  Abbos  Xonn ing 
asari ham shu jihati bilan alohida 
ahamiyatga ega bo‘lib, ular orqali biz 
o‘z yo‘limizni boshqa bir nufuzli ziyoli 
nazaridan ko‘rishimiz mumkin bo‘ladi.

2

HAYOTBAXSH O‘ZGARISHLARNI AKS 
ETTIRGAN FUNDAMENTAL ASAR

Taqdimot

Jahon iqtisodiyoti va diplomatiya universitetida taniqli 
siyosatshunos, senator va O‘zbekiston kasaba uyushmalari 
Federatsiyasi raisi Qudratilla Rafiqovning “Yangi O‘zbekiston: 
Shavkat Mirziyoyev yo‘li” kitobining ingliz tilidagi nashri 
taqdimoti bo‘lib o‘tdi. Unda davlat idoralari, diplomatik korpus 
vakillari, ilmiy doiralar va ommaviy axborot vositalari xodimlari 
ishtirok etdi.

Tadbir avvalida O‘zbekiston 
Respublikasi Davlat madhiyasi 

yangradi. 
Oliy Majlis Senati Raisining 

b i r inch i  o ‘ r inbosar i ,  Jahon 
iq t i sod iyo t i  va  d ip lomat iya 
u n i v e r s i t e t i  r e k t o r i  S o d i q 
Safoyev anjumanni kirish so‘zi 
bilan ocharkan, ushbu kitobda 
mamlakat imizn ing s t ra teg ik 
rivojlanish yo‘li har tomonlama 
chuqur tahlil qilinib, siyosiy, iqtisodiy 
va ijtimoiy sohalardagi chuqur 
o‘zgarishlar yoritib berilganini 
ta’kidladi. 2



2026-yilda agrar sohaga zamonaviy texnologiyalarni keng joriy etib, hosildorlikni paxtachilikda  
50 sentnerdan oshirish, g‘allachilikda 100 sentnerga yetkazish ko‘zda tutilgan.

E’TIROF VA E’TIBORGA MUNOSIB  
ZAHMATLI MEHNATNING ULKAN NATIJALARI

Shin jon ta j r ibas i  asosida 300 
ming gektarga chigit ekiladi. Buning 
uchun dalalarda tomchilatib sug‘orish 
texnologiyasini joriy etishga 2 trillion 600 
milliard so‘m imtiyozli kredit ajratiladi. 
O‘z mablag‘idan paxta yetishtirgan 
fermerlarga hosilning 10 foizigacha 
qismini subsidiyalashga 250 milliard so‘m 
beriladi.

Bunda paxta yetishtirish uchun kredit 
limitini yarmidan foydalangan fermerlarga 
ham hosilning 5 foizigacha subsidiya 
beriladi.

Mahalliy yangi paxta navlarini yaratish 
ishlariga ham alohida e’tibor qaratiladi.

Xususan, i lmiy markazlarda 56 
ta mahalliy navni xorijiy navlar bilan 
seleksiya qilish asosida paxta urug‘chiligi 
rivojlantiriladi. Genomika va Paxtachilik 
ilmiy institutlariga fitotron va issiqxona 
qurib beriladi.

Paxta yetishtirish uchun birja orqali 
mineral o‘g‘it va yoqilg‘ini 10 – 15 foiz 
arzon narxda yetkazib berish amaliyoti 
kelgusi yilda ham davom ettiriladi.

Endilikda paxta va g‘alla yo‘nalishidagi 
fermerlarning alohida reytingi yuritiladi.

Bunda kamida 10 yi ldan ort iq 
ishlayotgan, kredit, lizing va soliqdan 
muddat i  o ‘ tgan qarz i  bo ‘ lmagan 
fermerlarga reytingiga qarab Qishloq 
xo‘jaligi jamg‘armasidan berilayotgan 
imtiyozl i  kredit stavkalari  yanada 

pasaytiriladi. Ya’ni reytingning yuqori 
pog‘onasida turgan fermerlarga kredit 
stavkasi paxta uchun 8 foiz, g‘alla uchun 
10 foiz qilib belgilanadi.

Mirzacho‘lda innovatsion qishloq 
xo‘jaligi maktabi tashkil qilinmoqda. 
Butun respublikadagi 1 ming nafar 
fermer ushbu maktabda cho‘l sharoitida 
paxta yetishtirish bo‘yicha o‘qitiladi. 
Ushbu maktabda o‘qib, sertifikat olgan 
fermerlarga reytingda qo‘shimcha 10 ball 
beriladi.

Malakali agronomlarni ko‘paytirish 
muhim ekani ta’kidlandi.

Shu bois Agrar universitetning 180 
nafar talabasi dual ta’lim asosida ilg‘or 
klaster va fermerlarda ishlab, amaliyot 
o‘taydi. Agronomlik sirlarini o‘rgatgan 
fermer va klasterga har bir talaba uchun 
5 million so‘mdan pul, talabaga esa 1,5 
million so‘m stipendiya to‘lanadi.

Fermerlar faoliyatiga yangiliklarni 
olib kirib, sifatli urug‘ va nav, zamonaviy 
agrotexnologiya yordamida hosildorlikni 
oshirish va xarajatlarni qisqartirishga 
ko‘maklashgan yosh agronomlarga 2 ming 
dollardan oylik to‘lanadi.

Paxtachil ikda mexanizatsiyalash 
darajasini 85 foizga yetkazish uchun 
kelasi yil yana 800 ta terim mashinasi, 450 
ta ko‘p funksiyali seyalka va 3 ming dona 
plyonka yig‘adigan mashina olib kelinishi 
belgilandi.

Umuman, paxtachilikdagi ishlarni 
yanada jonlantirish uchun 2026-yil dehqon 

va fermerlarni qo‘llab-quvvatlashga 35 
trillion so‘m beriladi.

G‘allachilikda ham sho‘r, suvsizlik 
va issiqqa chidamli yangi navlarni 
yaratish borasidagi izlanishlar yanada 
kuchaytirilishi ta’kidlandi. O‘z mablag‘i 
hisobidan g‘alla yetishtirgan fermerlarga 
paxtadagi kabi hosil ining 10 foizi 
miqdorida subsidiya ajratiladi.

Shuningdek, yangi bog‘ va tokzorlarni 
tashkil qilish, eskilarini yangilash bo‘yicha 
uch yillik dastur qabul qilinadi.

Endilikda intensiv bog‘ tashkil qilish 
uchun 7 yilga 3 yillik imtiyozli davr bilan 
14 foizli kredit beriladi. Muzlatkichli 
ombor uchun kredit foizining asosiy 
stavkadan oshgan 8 foizgacha qismi 
qoplanadi. Sabzavot eksportchilari va 
bog‘bonlarga qadoqlash xarajatining 50 
foizi kompensatsiya qilinadi.

Meva-sabzavotni ko‘paytirish uchun 
yaylov, qir va adirlardan samarali 
foydalanish juda muhimligi ta’kidlandi.

Shu maqsadda sanoatlashgan bog‘, 
tokzor tashkil qilish, sabzavot, ozuqa ekini 
yetishtirish uchun adir yerlar qiymatining 
1 foizi miqdoridagi narx bilan auksionda 
sotiladi. Auksion g‘oliblari yerni boshqa 
odamga qayta ijaraga berishi mumkin 
bo‘ladi va ijara huquqi bepul ro‘yxatdan 
o‘tkaziladi.

Hozirgi tez o‘zgaruvchan sharoitda 
bozorlardagi narx-navo barqarorligi va 
oziq-ovqat xavfsizligini ta’minlash doimiy 
diqqat markazida bo‘lishi shartligi ko‘rsatib 

o‘tildi.
Hozirda kuz-qish uchun asosiy turdagi 

oziq-ovqat mahsulotlari zaxira qilinmoqda. 
Endi bu ishni yil davomida amalga oshirib, 
narxlar barqarorligini ta’minlash uchun 
doimiy intervensiya tizimi joriy etilishi e’lon 
qilindi.

Yana bir muhim, e’tibor qaratish 
zarur bo‘lgan masala – go‘sht va sut 
mahsulotlarini ko‘paytirish.

Kelgusi yilda chetdan 100 ming bosh 
qoramol va 200 ming bosh qo‘y-echki olib 
kelinadi. Paxta va g‘alla yo‘nalishidagi 
fermerlarga o‘z yerida chorvachilikni 
yo‘lga qo‘yish uchun 20 sotixgacha joyda 
yengil konstruksiyali bino qurishga ruxsat 
beriladi. Import qilingan nasldor qoramol 
va bir kunlik jo‘ja uchun subsidiya ajratish 
tartibi yana 5 yilga uzaytiriladi.

Chorvachilik loyihalari uchun keyingi 
yil Jahon banki va Qishloq xo‘jaligini 
rivojlantirish xalqaro jamg‘armasidan olib 
kelingan resurslar hisobidan 157 million 
dollar yo‘naltiriladi. Ushbu mablag‘lar 
chorvadorlarga 10 yil muddatga 3 yillik 
imtiyozli davr bilan 17 foizdan beriladi.

Bal iqchi l ikda naslni  yangi lash, 
hosildorlikni oshirish va shaffoflikni 
ta’minlash bo‘yicha ham bir qator 
yangiliklar joriy qilinadi.

Jumladan, karp va sovuq suv baliqlari 
bo‘yicha Vengriya va Norvegiyadagi 
hamkorlar bilan Yangiyo‘l va Bo‘stonliq 
tumanlarida 2 ta naslchilik markazi tashkil 
qilinadi.

Chetdan nasldor ona baliq olib kelish 
xarajatining yarmi qoplab beriladi. 
Baliqchil ik xo‘jal iklari inkubatsiya, 
laboratoriya, yopiq suv aylanma tizimlarini 
import qilishda bojxona bojidan ozod 
etiladi. Intensiv baliqchilikni yo‘lga qo‘ygan 
xo‘jaliklarga yer va mol-mulk soliqlari 2 
karra kamaytiriladi.

Qishloq xo‘jaligidagi subsidiyalar 
shu paytgacha 6 ta vazirlik tomonidan 
ajratilayotgan edi. Shu bois barcha 
subsidiyalar bo‘yicha moliyaviy xizmatlarni 
bir joyda ko‘rsatadigan Agrar sohada 
to‘lovlar agentligi tashkil etildi.

Agentlik tomonidan kelasi yil dehqon va 
fermerlarga 2 trillion 200 milliard so‘mlik 
subsidiya beriladi. Bunda subsidiya 
ajratish jarayoni hozirgi 4 bosqichdan 2 
bosqichga, uni olishga ketadigan vaqt esa 
1 oydan 15 kunga qisqaradi.

Keyingi  y i ldan hosi lni  ixt iyor iy 
sug‘urtalash paxta, g‘alla va issiqxonada 
ye t i sh t i r i l ad igan  mahsu lo t la rdan 
boshlanishi belgilandi. Bunda sug‘urta 
uchun to‘lovning 50 foizi byudjetdan 
qoplab beriladi.

Shu yilning o‘zida 100 dan ortiq dronlar 
yordamida yer maydonlari va ekinlar 
monitoringi, ilg‘or agrotexnik tadbirlar 
amalga oshirildi. Keyingi yil Xitoydan yana 
50 dan ortiq zamonaviy agrodronlar olib 
kelinadi. Har bir viloyatda kamida 2 tadan 
dron mobil kompleksi orqali agroxizmatlar 
ko‘rsatish yo‘lga qo‘yiladi.

Yana bir masala – respublikada ekin 

maydonlaridan o‘tgan 70 ming kilometr 
uzunlikdagi ochiq drenaj va kollektorlar 
bor. Agar ular bosqichma-bosqich yopiq 
tizimga o‘tkazilsa, ekin ekish uchun 
qo‘shimcha maydon ochiladi, zovurlarni 
tozalash xarajatlari karrasiga tejaladi.

Shu bois ochiq drenaj va kollektorlarni 
yopiq tizimga o‘tkazish bo‘yicha alohida 
dastur qabul qilinib, bu maqsadlar uchun 
100 million dollar ajratilishi belgilandi.

– Men bir gapni takror aytishdan 
charchamayman. I lm va iz lanish 
bo‘lmagan sohada rivojlanish ham, 
yuksalish ham, taraqqiyot ham bo‘lmaydi, 
– dedi davlatimiz rahbari.

Bugun agrar sohada 22 ta ilmiy 
markaz, 260 ta laboratoriya, ularda juda 
katta salohiyatga ega yuzlab olim va ilmiy 
xodimlar faoliyat yuritmoqda.

Bu salohiyatdan to‘liq foydalanish 
uchun “ilm-fan – ta’lim – ishlab chiqarish” 
integratsiyasini ta’minlaydigan Qishloq 
xo‘jaligi fanlar akademiyasi tashkil etiladi. 
Ushbu akademiya qishloq xo‘jaligidagi 
fundamental va amaliy tadqiqotlarni 
rivojlantirishga mas’ul bo‘ladi.

Bundan tashqari, 500 nafar ilg‘or 
fermer, bog‘bon va eksportchilar Xitoy, 
Turkiya, Niderlandiya, Fransiya kabi 
davlatlarga yuborilib, o‘qitiladi.

Uchrashuvda qishloq xo‘jaligi sohasi 
xodimlari bilan ochiq muloqot bo‘lib o‘tdi. 
Prezidentimiz ularning qo‘shimcha takliflari 
va fikrlarini tingladi.

O‘zA.

(Davomi. Boshlanishi 1-betda).

KOMPLAYENS NAZORAT, 
RAQAMLASHTIRISH VA SHAFFOFLIK – 

KORRUPSIYAGA QARSHI  
KURASHISHNING MUHIM OMILI

Yangi O‘zbekiston fenomeni 
xorijlik adib nigoHida

(Davomi. Boshlanishi 1-betda).

HAYOTBAXSH O‘ZGARISHLARNI AKS 
ETTIRGAN FUNDAMENTAL ASAR

Kitobni o‘qish jarayonida Muhammad Abbos 
Xonning O‘zbekiston Prezidenti Shavkat Mirziyoyev 
shaxsiyatidagi insonparvarlik fazilatiga berilgan urg‘u 
kitobxonni chuqur ta’sirlantiradi. Keyingi to‘qqiz yilni 
sarhisob etsak, mamlakatimizda qabul qilingan har bir 
qaror, har bir Farmonda faqat va faqat odamlarni o‘ylab, 
aholiga qulaylik hamda yanada ko‘p yengilliklar yaratish 
maqsadi mujassamlashganini yana bir bor anglaydi.  
Bu islohotlar butun mohiyati bilan “inson qadri”  
degan ulug‘ g‘oyaga asoslangan.

Turli idoralarning ma’lumot bazalarini 
integratsiya qilish asosida Xavf-tahlil 
markazini tashkil etib, korrupsion xavflarni 
hamda davlat xaridlarida affillanganlik 
holatlarini avtomatik aniqlash rejalashtirilgan. 
Shuningdek, komplayens bo‘limlarning 
ishini to‘liq raqamlashtirish, korrupsiyaviy 
omillar va xavf-xatarlarni aniqlash tezkorligini 
oshirish bo‘yicha rejalar taqdimot qilindi.

Qarorlar qabul qilishda jamoatchilik 
nazoratini kuchaytirish muhim ekani ko‘rsatib 
o‘tildi. Shu maqsadda “E-qaror” tizimida 
hujjatlarning ochiq e’lon qilinishi ustidan 
nazoratni hamda byudjet mablag‘laridan 
foydalanishda jamoatchi l ik nazorat i 
imkoniyatlarini kengaytirish topshirildi.

Preventiv choralarning ko‘lami va 
ta’sirchanligini oshirishga alohida e’tibor 
berildi.

Soha va tarmoqlarda korrupsiya omillarini 
bartaraf etish bo‘yicha loyiha ofislarini 
tashkil etish taklif qilindi. Bunda korrupsiya 
jinoyatlari statistikasi va byurokratiya darajasi 
yuqori, faoliyati bo‘yicha fuqarolardan eng 
ko‘p murojaatlar kelib tushayotgan hamda 
raqamlashtirish darajasi past bo‘lgan sohalar 
bilan manzilli ishlash zarurligi ko‘rsatib o‘tildi. 
Bunday soha va tarmoqlarda loyiha ofislari 
tashkil etilib, faoliyat yakunlari bo‘yicha 
hisobot tayyorlanadi va jamoatchilikka e’lon 
qilinadi.

Umuman, korrupsiyaga qarshi kurashish 

jarayoniga keng jamoatchilikni jalb qilish 
muhimligi ta’kidlandi. Bu borada investitsiya 
loyihalarining ijrosini nazorat qiluvchi 
tashabbuskor guruhlarni ko‘paytirish, qurilish 
ishlarini nazorat qilishda mahalla faollarining 
ishtirokini ta’minlash taklif qilindi.

Korrupsiya haqida xabar berayotganlar 
son in i  osh i r ish maqsadida u larga 
himoya orderi berishni yo‘lga qo‘yish, 
rag‘batlantirishning real mexanizmini joriy 
etish muhimligi ta’kidlandi. “Korrupsiyaga 
qarshi kurashishga qo‘shgan hissasi uchun” 
ko‘krak nishonini ta’sis etish tashabbusi ilgari 
surildi.

Shuningdek, davlatimiz rahbariga 
qo‘shilgan qiymat solig‘i ma’murchiligidagi 
suiiste’molchiliklarni bartaraf etish bo‘yicha 
amalga oshirilayotgan ishlar, turli sohalardagi 
iqt isodiy huquqbuzarl ik larga qarshi 
ko‘rilayotgan choralar haqida hisobot berildi.

Mutasaddi larga bu borada faqat 
jinoyatning oqibatlari bilan kurashish 
emas, balki unga sabab bo‘luvchi omillarni 
bartaraf etishga alohida e’tibor qaratish, 
faoliyatni raqamlashtirib, masofaviy nazorat 
mexanizmlari va xalqaro hamkorlikni 
kengayt i r ish yuzasidan topshir iq lar 
berildi. Profilaktika ishlarini kuchaytirish, 
moliyaviy va huquqiy savodxonlikni 
oshirish, qonunbuzarliklarga imkon beruvchi 
bo‘shliqlarga yo‘l qo‘ymaslik maqsadida 
qonunchilik hujjatlarini doimiy ravishda 
takomillashtirib borish zarurligi ta’kidlandi.

O‘zA.

– Kitobda Prezident Shavkat 
Mirziyoyev boshchiligida Yangi 
O‘zbekistonni barpo etish yo‘lida 

olib borilayotgan ishlar, mamlakatning iqtisodiy 
taraqqiyoti va xalqaro yutuqlari hayotiy misollar 
yordamida ochib berilgan, – deydi “Ishonch” va 
“Ishonch-Doveriye” gazetalari bosh muharriri, 
Oliy Majlis Senati a’zosi Husan Ermatov. 
– Mintaqaning geosiyosiy aktoriga aylanib 
borayotgan Yangi O‘zbekistonimizning dadil 
qadamlari, kundan-kun yuksalayotgan xalqaro 
imiji borasida teran fikrlar bayon qilingan.

“Yangi O‘zbekiston: Shavkat Mirziyoyev 
yo‘li” – mamlakatimizdagi o‘zgarishlar – 
s iyos iy  t iz imni  modern izats iya lash, 
iqtisodiyotni liberallashtirish, inson huquqlarini 
himoya qilish, sud-huquq sohasini isloh 
etish, mamlakatimizning xalqaro imijini 
mustahkamlash jarayonlarini batafsil yorituvchi 
fundamental asar hisoblanadi. 

Avvalroq BMTning Nyu-Yorkdagi Bosh 
qarorgohi va Vashingtondagi AQSh Kongressi 
binosida taqdimoti o‘tkazilganidan so‘ng ushbu 
kitob nafaqat okeanortida, balki butun dunyoda 
katta qiziqish uyg‘otdi. Turli saytlarda, ijtimoiy 
tarmoqlarda ekspert va mutaxassislar, oddiy 
o‘quvchilar mazkur asar orqali O‘zbekistonni 
qayta kashf etganini, davlatimiz rahbarining 

siyosiy irodasiga, oqilligiga, vatanparvarligiga, 
g‘ayrat va shijoatiga tan berganini baralla 
ta’kidlamoqda.

Yaqinda Nyu-Yorkdagi “John Dewey High 
School” maktabi o‘quvchisi Jahongir Amatjonov 
“Dunyo” AA muxbiriga ushbu kitob haqidagi 
taassurotlarini bo‘lishdi.

– Bu kitobni o‘qimagunimcha, men 
yetakchi qanday qilib butun bir xalqning 
taqdirini o‘zgartirishi mumkinligi haqida 
o‘ylamaganman, – deydi u. – Prezident 
Shavkat Mirziyoyevning faoliyat tarixi menga 
kuchli iroda, uzoqni ko‘ra bilish va o‘z xalqiga 
bo‘lgan muhabbat tuyg‘ularini ulashdi. Davlat 
rahbarining mamlakatni qayta tiklash va jahon 
hamjamiyatida munosib o‘rin olishi uchun qilgan 
harakatlari mening ham Vatanga munosib 
farzand bo‘lishimga katta motivatsiya berdi.

Aytish kerakki, kitobning inglizcha nashri 
O‘zbekistonning yangi taraqqiyot yo‘liga 
qiziquvchi xorijliklar, siyosatchilar, tahlilchi va 
ekspertlar, ilmiy tadqiqotchilar uchun muhim 
manbadir. Xalqaro hamjamiyat ushbu asar 
vositasida mamlakatimizdagi hayotbaxsh 
islohotlarni chuqurroq anglash imkoniga ega 
bo‘ldi. 

Dilshod KARIMOV
(“Xalq so‘zi”).

Teran muhokama va chuqur 
falsafiy yondashuv

“O‘zbekiston: uchinchi Renessans – taraqqiyot 
konsepti” nomli kitob qo‘limga tegishi bilanoq uni 
varaqlashga oshiqdim. Ilk sahifalarni o‘qigan zahotiyoq 
qalbimda namoyon bo‘lgan to‘lqinlanish, hayrat hamda 
faxr hislarini ta’riflab berish qiyin. Chunki biz har kuni 
guvoh bo‘layotgan, ba’zan odatiy holdek qabul qilayotgan 
ulkan o‘zgarish va yangilanishlar muallif tomonidan teran 
muhokama, samimiyat hamda chuqur falsafiy yondashuv 
bilan yoritilganki, kitob orqali Yangi O‘zbekistonni go‘yo 
yana bir bor qayta kashf etdim.

Yana bir muhim jihati shundaki, ushbu asarga 
Pokiston Bosh vaziri janob Muhammad Shahboz 
Sharif so‘zboshi yozib, kitob bashariyat tamaddunining 
kelajakdagi rivojini teran anglab olishga qaratilgan 
izlanish va mushohadalarni o‘zida mujassam etgan 
asar ekanligiga alohida urg‘u beradi. Jumladan, 
“Mazkur kitob qadrdon do‘stim, Janobi Oliylari Shavkat 
Mirziyoyev tomonidan ilgari surilgan O‘zbekistonda 
uchinchi Renessans poydevorini 
yaratish tashabbusini, uning g‘oyaviy 
konsepsiyasini chuqurroq anglashga 
yordam beradi. O‘zbek xalqining 
buyuk ajdodlari ma’naviy merosiga 
tayangan holda bu ulug‘vor g‘oya butun 
bashariyatning farovon kelajagiga 
xizmat qilishi shubhasizdir”, deya 
ta’kidlaydi. 

Shu bilan birga, Pokiston Bosh 
vaziri o‘z so‘zida O‘zbekiston tajribasi 
Pokistonni ham kelgusida buyuk 
yangilanishlarga, xayrli intilishlarga 
ilhomlantirishini, ushbu kitob, shak-
shubhasiz, bashariyat kelajagi, ma’rifatning qadr-qimmati 
va yangi butunjahon gumanizmini shakllantirishda 
Sharqning tutgan muhim o‘rnini yanada yaqqol namoyon 
etib, istiqboldagi ezgu rejalarga ulkan hissa qo‘shishiga 
ishonch bildiradi.

Albatta, bu ishonch tasodif emas, bu – Pokiston va 
O‘zbekiston o‘rtasidagi strategik hamkorlikka, xalqlar 
o‘rtasidagi o‘zaro hurmatga asoslangan do‘stona 
munosabatlarning asosi.

Muhammad Abbos Xon o‘z asarida O‘zbekiston 
Prezidenti Shavkat Mirziyoyev shaxsini faqat siyosatchi 
sifatida emas, balki mintaqada yangi Uyg‘onish davri 
– uchinchi Renessansning asoslarini yaratayotgan 
islohotchi va ma’rifatparvar rahbar sifatida tasvirlaydi. U 
o‘z fikrlarini kuchli tahlil, aniq dalillar hamda solishtirma 
xulosalar bilan mustahkamlaydi.

Asar sahifalarini varaqlab borar ekansiz, ko‘z 
o‘ngingizda kechagi kunlarimizdan tortib, bugungi 
yangilangan O‘zbekiston qiyofasigacha bo‘lgan butun 
bir manzara yaqqol namoyon bo‘ladi. Muallif o‘tkir 
qalami orqali bu o‘zgarishlarning mo‘tabar me’mori – 
mamlakatimiz liderining oqilona siyosati, yuksak ezgu 
orzu-maqsadlari va amaliyotga tatbiq etilayotgan keng 
qamrovli islohotlari yanada oydinlashadi.

Orzudan umummilliy g‘oyaga aylangan tashabbuslar
Tarix guvoh, IX – XIII va XIV-XV asrlarda O‘zbekiston 

zamini ikki bor jahon tamaddunining yuragiga 
aylangan, ilm-fan hamda madaniyatning eng yuqori 
cho‘qqilari aynan shu zaminda zabt etilgan. Bugun 
esa Prezidentimiz Shavkat Mirziyoyev boshchiligida 
xalqimizning ushbu ulug‘vor an’anasi izchil davom 
ettirilmoqda – uchinchi Renessansning mustahkam 
poydevori qo‘yilyapti.

Xo‘sh, ushbu ulkan siyosiy-ma’rifiy jarayon qanday 
namoyon bo‘lmoqda? Avvalo, davlat va jamiyatning 
ilm-fan hamda ta’limga bo‘lgan munosabati mutlaqo 
yangi bosqichga ko‘tarilgani bilan chambarchas bog‘liq. 
Prezidentimizning “Najot – ta’limda, najot – tarbiyada, 

najot – bilimda” degan so‘zlari shunchaki balandparvoz 
shior emas, balki Yangi O‘zbekiston siyosatining asosiy 
tamoyiliga aylandi.

Darhaqiqat, xorijiy ekspertlar tomonidan Prezident 
maktablari, ixtisoslashtirilgan ta’lim muassasalari, oliy 
ta’lim tizimini tubdan yangilashga qaratilgan keng ko‘lamli 
loyihalarning “kelajakka qilingan eng katta sarmoya” 
deya e’tirof etilayotgani ham bejiz emas.

Inson qadri – siyosatimizning  
oltin qoidasi

Kitobni o‘qish jarayonida Muhammad Abbos 
Xonning O‘zbekiston Prezidenti Shavkat Mirziyoyev 
shaxsiyatidagi insonparvarlik fazilatiga berilgan urg‘u 
kitobxonni chuqur ta’sirlantiradi. Keyingi to‘qqiz yilni 
sarhisob etsak, mamlakatimizda qabul qilingan har bir 
qaror, har bir Farmonda faqat va faqat odamlarni o‘ylab, 
aholiga qulaylik hamda yanada ko‘p yengilliklar yaratish 
maqsadi mujassamlashganini yana bir bor anglaydi. Bu 
islohotlar butun mohiyati bilan “inson qadri” degan ulug‘ 

g‘oyaga asoslangan.
O‘zbekiston yetakchisi tomonidan ilgari surilgan 

“ijtimoiy davlat” tamoyili hamda “davlat idoralari 
xalqimizga xizmat qilishi kerak” degan shior bugun 
siyosatimizdagi oltin qoidaga aylandi. Endilikda raqamlar 
emas, insonlar birinchi o‘ringa chiqdi.

Tarixda ilk bor yurtimizda kambag‘allik muammosi 
ochiq tan olinib, uni qisqartirishga qaratilgan “temir 
daftar”, “ayollar daftari”, “yoshlar daftari” kabi yangi tizim 
yaratildi. Bu hozirda har bir fuqaro mehr va e’tibordan 
chetda qolmasligining aniq kafolatiga aylandi, desak, 
ayni haqiqat.

O‘zbekiston – Markaziy Osiyoni 
birlashtiruvchi mamlakat

Yozuvchi Muhammad Abbos Xon o‘z asarida 
O‘zbekistonning tashqi siyosatdagi keskin burilishini 
ham nazaridan chetda qoldirmaydi. U haqli ravishda 
davlatimiz rahbari Shavkat Mirziyoyevni “Markaziy 
Osiyoni birlashtiruvchi shaxs”, deb ataydi.

Tarixga bir nazar solaylik, 8-9 yil oldin  qo‘shni 
davlatlar bilan munosabatlarimiz qanday edi? Yopiq 
chegaralar, minalangan hududlar, sovuq siyosiy 
munosabatlar… Prezidentimiz ilk qadamlarini aynan 
qo‘shnilar bilan do‘stlikni tiklashga qaratdiki, bu nafaqat 
xalqimiz, balki jahon hamjamiyati orasida ham katta 
voqelik sifatida qabul qilindi. Chegaralar ochildi, 
qarindoshlar va yaqin xalqlar bir-biri bilan diydor 
ko‘rishish imkoniyatiga ega bo‘ldi.

Darvoqe, Samarqand sammitlari mintaqaviy 
hamkorlikning yangi platformaciga aylandi. Afg‘oniston 
masalasida O‘zbekiston tinchlik hamda iqtisodiy 
hamkorlik tashabbuskori sifatida maydonga chiqdi. Bu 
esa mintaqa uchun yangi imkoniyatlar va barqarorlikni 
ta’minlashda muhim qadam bo‘ldi deyish mumkin.

Bugungi kunda O‘zbekiston “yopiq qal’a” emas, 
balki “ochiq eshiklar” mamlakatiga aylandi. Turizmni 
rivojlantirish, vizasiz rejimlar, xorijiy investorlar uchun 

yaratilgan qulayliklar – bularning barchasi mamlakat 
yetakchisi tashqi siyosatining pragmatik va uzoqni 
ko‘zlagan yo‘nalishini yaqqol namoyon etadi.

Kelajakni ilm va texnologiyalar 
qurmoqda

Muallif kitobida O‘zbekistonning bugungi kunini 
tasvirlab, “texnologik sakrash” iborasiga alohida urg‘u 
beradi. Shu o‘rinda bir fakt: Prezidentimiz Shavkat 
Mirziyoyev iqtisodiyotni faqat xomashyoga bog‘lab 
qo‘yish xato ekanini chuqur anglagan holda mamlakatni 
industrial hamda raqamli davlatga aylantirish yo‘lini 
tanladi.

Bugungi kunda IT sohasidagi ulkan inqilobni ko‘zga 
tashlanayotgan eng muhim yo‘nalish sifatida ta’kidlash 
mumkin. Agar 2016-yilda IT-eksport hajmi deyarli nolga 
teng bo‘lsa, bugun u 1 mlrd. dollarga yaqinlashmoqda. 
“Bir million dasturchi” loyihasi, hududlarda ochilayotgan 
IT-parklar, yoshlar startap loyihalari – barchasi davlatimiz 
rahbarining “Biz kelajakni ilm va texnologiyalar bilan 
quramiz” degan strategiyasining hayotdagi amaliy 
ifodasini namoyon qiladi.

Bu hali hammasi emas. Mamlakatda sun’iy intellekt 
sohasi ham izchil rivojlanmoqda. Yoshlarimiz Al-
Xorazmiy, Beruniy, Ibn Sino kabi ajdodlarga munosib 
avlod bo‘lib yetishishi uchun jahon ilm-fanining so‘nggi 
yutuqlaridan foydalanishi va bu jarayonlarda faol ishtirok 
etishi davlat siyosatida asosiy yo‘nalishlardan biridir. 

Sanoatda ham klaster tizimiga o‘tish, paxtani 
xomashyo sifatida emas, tayyor mahsulotga aylantirib 
eksport qilish siyosati O‘zbekiston iqtisodiyotining 
raqobatbardoshligini yanada oshirmoqda. Tadbirkorlik 
sohasining rivojlanishi hamda ishbilarmonlarga yaratilgan 
qulayliklar aholining turmush darajasiga ijobiy ta’sir 
ko‘rsatayotgani ham ko‘zga yaqqol tashlanadi.

Shuni takror va takror aytish joizki, yuksak tog‘lar 
olisdan ko‘rinadi, ammo diqqat bilan mushohada 
qilsangiz, ularning qanday ulug‘ qoya bag‘rida 
ekanini inson tafakkuri ham anglay oladi. Shu tariqa 
raqamli O‘zbekiston va innovatsion taraqqiyot nafaqat 
iqtisodiy, balki ijtimoiy yuksalishning ham poydevorini 
mustahkamlaydi.

Ma’naviy ulug‘vorlik makoni
Mohir yozuvchi Muhammad Abbos Xon o‘z 

asarida O‘zbekistonni “Ma’naviy ulug‘vorlik makoni”, 
deb ta’riflaydi. Ya’ni Prezident Shavkat Mirziyoyev 
siyosatining o‘ziga xos jihati – o‘tmishga hurmat va 
kelajakka intilishning mutanosibligida deb biladi.

Darvoqe, Imom Buxoriy, Imom Termiziy, Imom 
Moturidiy nomlari bilan xalqaro ilmiy-tadqiqot markazlari 
barpo etilishi, O‘zbekistondagi Islom sivilizatsiyasi 
markazining yaratilishi – ajdodlar merosini tiklash hamda 
ilmiy rivojlanishga berilgan yuksak e’tiborni ko‘rsatadi.

O‘z navbatida, zamonaviy arxitektura, “aqlli 
shahar”lar, “yashil energetika” kabi istiqbolli loyihalar 
esa mamlakatning modernizatsiya yo‘lidan ildam 
borayotganini namoyon etadi. Shu tariqa ilg‘or g‘oya 
hamda qadriyatlar birlashib, Yangi O‘zbekistonning 
barqaror taraqqiyotiga zamin yaratadi.

Kitobni o‘qigan har bir shaxs shunga amin bo‘ladiki, 
uchinchi Renessans g‘oyasi bu shunchaki quruq orzu 
emas. Bu – Imom Buxoriyning ilmi, Amir Temurning 
qat’iyati, Ulug‘bekning zakovati va jadid bobolarimizning 
ma’rifatparvarligiga tayangan, zamonaviy bilimlar bilan 
qurollangan strategik maqsad. Muallifning so‘zlariga 
ko‘ra, “Ishonch – adovatni, bilim – jaholatni, hamkorlik 
esa qarama-qarshilikni yengadi”. Bu nafaqat Shavkat 
Mirziyoyev siyosatining asosiy prinsipi, balki Yangi 
O‘zbekistonning muvaffaqiyat formulasi hamdir.

Alisher MO‘MINOV, 
Barqaror rivojlanish markazi eksperti,

falsafa fanlari doktori, professor.

2026-yil 1-martdan davlat fuqarolik xizmatida mavjud bo‘sh ish o‘rinlari to‘g‘risidagi ma’lumotlar  
“vacancy.gov.uz” elektron platformasida e’lon qilinadi.

Unda O‘zbekistonda so‘nggi yillarda 
amalga oshirilayotgan keng ko‘lamli va 
izchil islohotlar, ayniqsa, ayollarni qo‘llab-
quvvatlash, gender tenglikni ta’minlash 
hamda i j t imoiy sohalardagi yutuqlar 
muhokama qilindi. 

Amalga oshirilgan islohotlar natijasida 

Qo‘mita majlisida Iqtisodiyot va 
moliya vazirligi tomonidan 2026-yilda 
“yashirin iqtisodiyot” ulushini qisqartirishga 
qaratilgan ustuvor yo‘nalishlar dasturi 
loyihasi taqdimot qilindi. Dasturda soliq 
madaniyatini oshirish, iqtisodiyotning 
asos iy  ta rmoqlar ida  shaffo f l i kn i 
kuchaytirish, raqamli nazoratni keng joriy 
etish, soliq va bojxona ma’murchiligini 
takomillashtirish kabi 8 ta ustuvor 
yo‘nalish belgilangan.

“Yashirin iqtisodiyot” – rasman 
qayd etilmagan va soliq organlaridan 
yashirilgan iqtisodiy faoliyatlar majmuasi. 
U bir qator omillar tufayli vujudga  keladi  
va natijada Davlat byudjetiga tushumni 
kamaytirib, raqobat muhitini buzadi. 
Shuningdek, aholi huquqiy himoyadan 
mahrum bo‘ladi (pensiya, mehnat 
daftarchasi va h.k.) hamda iqtisodiy 
statistika noto‘g‘ri shakllanadi.

Ta’kidlanganidek, so‘nggi yillarda olib 
borilayotgan tizimli islohotlar natijasida 
“yashirin iqtisodiyot” ulushi yalpi ichki 
mahsulotga nisbatan sezilarli darajada 
qisqargan. Joriy yilning o‘tgan oylarida 
mazkur keskinlikning pasayishi kuzatilgan.

Shu bilan birga, majlisda Soliq 
qo‘mitasi hamda Qurilish va uy-joy 
kommunal xo‘jaligi vazirligi tomonidan 
amalga oshirilgan ishlar ham ko‘rib 
chiqildi. Xususan, soliq organlarida 
joriy etilgan korxonabay va mahallabay 
tizimlari orqali 55,7 mingta tadbirkorlik 
subyektining faoliyati qonuniylashtirilgan, 
72,1 mingta korxonada 111,7 mingdan 
ortiq xodimlar bilan mehnat shartnomalari 
rasmiylashtirilib, byudjetga qo‘shimcha 

Ta’kidlanganidek, kelgusi 
yil Davlat byudjetida aholi 
turmush darajasini yaxshilash, 
xalq farovonligini yuksaltirish, 
“ y a s h i l ”  i q t i s o d i y o t n i 
rivojlantirish va ijtimoiy soha 
maqsadlar iga ustuvor l ik 
berilgan holda, Davlat byudjeti 
xarajatlarining qariyb 55  foizi 
yoki 220,1 trln. so‘mi ijtimoiy 
sohaga yo‘naltirilmoqda.

S h u n i n g d e k , 
q o n u n d a  2 0 2 6 - y i l d a 
konsolidatsiyalashgan byudjet 
daromadlari 515,8 trln. so‘m, 
xarajatlar esa 567,6 trln. so‘m 
miqdorida shakllantirilgan. 
Bunda konsolidatsiyalashgan 
byudjet taqchilligi yalpi ichki 
mahsulotga nisbatan 3 foizdan 
oshmasligi nazarda tutilgan. 

Kelgusi  y i lda q ishloq 
xo‘jaligiga 3,4 trln. so‘m, 
suv xo‘jaligiga qariyb 10 
trln. so‘m hamda ekologiya 
va atrof-muhitni muhofaza 
qilishga 908,6 mlrd. so‘m 
ajratilayotgani alohida qayd 
etildi.

Q o n u n  b i l a n  n a s o s 
s tans iya la r ida  energ iya 
tejamkor uskunalarni o‘rnatish 
tadbirlariga sarflanadigan 

Tadbir Ozarbayjon Konstitutsiyasi qabul 
qilinganining 30 yilligi va Milliy Mejlis tashkil 
etilganining 107-yilligiga bag‘ishlandi.

Anjuman davomida Haydar Aliyevning 
Ozarbayjon davlatchiligini mustahkamlash 
borasidagi xizmatlari, Konstitutsiyaning 
mamlakat huquqiy va inst i tutsional 
rivojlanishidagi o‘rni va ahamiyati alohida 
ta’kidlandi.

O‘zbekiston va Ozarbayjon o‘rtasidagi 

Unda senatorlar, Turizm qo‘mitasi, 
Qoraqalpog‘iston Respublikasi Vazirlar 
Kengashi rahbariyati, viloyatlar va Toshkent 
shahar hokimlarining turizm masalalari 
bo‘yicha o‘rinbosarlari, mahalliy Kengashlar 
doimiy komissiyalari raislari, hududiy turizm 
bo‘limlari rahbarlari, ekspertlar hamda 
ommaviy axborot vositalari vakillari ishtirok 
etdi.

Seminarda Buxoro viloyati misolida 
sayyohlar uchun yaratilayotgan qulay shart-
sharoitlar, turistik infratuzilmani rivojlantirish, 
ichki turizm salohiyatini oshirish bo‘yicha 
amalga oshirilayotgan keng ko‘lamli islohotlar 
atroflicha muhokama qilindi. Turistik xizmatlar 
sifatini yaxshilash, raqamli yechimlarni joriy 
etish, yangi loyihalarni amalga oshirish 
masalalari yuzasidan ham fikr almashildi.

Shuningdek, viloyat hududida ichki 
turizmni rivojlantirish bo‘yicha amalga 
oshirilayotgan ishlar, tuman va mahalla 
kesimida ziyorat turizmi xizmatlarini 

ERISHILGAN yutuQlar VA USTUVOR 
VAZIFALAR MUHOKAMASI

mamlakatimiz Bojxona qo‘mitasida gender 
standartlar joriy etilgani va “Kumush gender 
mukofoti”ga sazovor bo‘lgani qayd etildi.

Shuningdek, korrupsiyaga qarshi 
kurashish sohasida Prezidentimiz  olib 
borayotgan siyosatning samaradorligi e’tirof 
etilib, davlat xizmatchilarini tayyorlash va 
shaffoflikni oshirish, shuningdek, mahalliy 

organlarda hisobdorlikni kuchaytirish 
bo‘yicha amalga oshirilayotgan chora-
tadbirlar yuzasidan fikr almashildi.

Suhbat yakunida hamkorlikning ustuvor 
yo‘nalishlari sifatida hududlarda korrupsiyaga 
qarshi kurashish tizimini takomillashtirish, 
xotin-qizlarning jamiyatdagi ishtirokini 
faollashtirish bo‘yicha  dasturlarni amalga 
oshirishga kelishib olindi.

Oliy Majlis Senati  
Axborot xizmati. 

Uchrashuv 

Kecha Oliy Majlis Senati Raisi Tanzila Norboyeva BMT Taraqqiyot dasturi (BMTTD)
ning O‘zbekistondagi doimiy vakili Akiko Fudzii xonim bilan uchrashdi. 

Senat qo‘mitalarida

IQtisodiy taraQQiyot yO‘lidagi tO‘siQ

daromad solig‘i tushumlari ta’minlangan.
Qurilish sohasida “Shaffof qurilish” 

milliy axborot tizimining keng joriy 
qilingani va uning mehnat munosabatlari 
tizimi bilan integratsiyasi natijasida 
qurilish-pudrat tashkilotlarida ish haqi 
mablag‘larining keskin oshgani qayd 
etilgan. Bunda 2024-yildagi 602,7 mlrd. 
so‘mlik soliq hisoblangan ish haqi hajmi 
2025-yilda 7,1 trln. so‘mga yetgani alohida 
ta’kidlandi.

Muhokama jarayonida yuzaga 
ke layo tgan  ay r im  muammo va 
kamchiliklarga ham e’tibor qaratildi. 

Jumladan, ba’zi  korxonalarda xodimlar 
sonini yashirish, eng kam ish haqidan 
ham past maosh rasmiylashtirish, ustav 
jamg‘armasi orqali soliqdan qochish kabi 
holatlar hali ham uchrayotgani ta’kidlandi. 
Qurilish sohasida korrupsiya xavflarini 
kamaytirish, byudjet mablag‘laridan 
maqsadli foydalanish, “konvert” usulida 
to‘lanadigan ish haqining oldini olish 
choralari muhokama qilindi.

I sh t i rokch i l a r  raqamlash t i r i sh 
jarayonlarini yanada tezlashtir ish, 
jamoatchilik nazoratini kuchaytirish, 
soliq to‘lovchilar bilan hisob-kitob qilish 
tizimini soddalashtirish, tadbirkorlarga 
ko‘maklashish va QQSni qaytarish 
tartibini takomillashtirish bo‘yicha taklif va 
tavsiyalarini bildirdi.

Shuningdek, ayni  qo‘mitaning  kecha  
bo‘lib o‘tgan yana  bir yig‘ilishida  “Byudjet 
jarayoni takomillashtirilishi munosabati 
bilan O‘zbekiston Respublikasining 
ayrim qonun hujjatlariga o‘zgartirish va 
qo‘shimchalar kiritish to‘g‘risida”gi qonun 

ham muhokama etildi.
Qizg‘in tortishuvlarda qo‘mita a’zolari 

so‘nggi yillarda fuqarolarni byudjet 
jarayoniga jalb qilish imkoniyatlarini 
kengaytirish orqali byudjet mablag‘larini 
taqsimlashda shaffoflikni ta’minlash, 
ularning maqsadli sarflanishi ustidan 
jamoatchilik nazoratini kuchaytirish 
boras ida  t i z im l i  i sh la r  ama lga 
oshirilayotganini qayd etdi.

Muhokama qi l inayotgan qonun 
bilan Ma’muriy javobgarlik, Byudjet va 
Fuqarolik kodekslari hamda boshqa 
qator qonunlarga byudjet jarayonini 
takomillashtirishga qaratilgan o‘zgartirish 
va qo‘shimchalar kir i t ish nazarda 
tutilmoqda.

Xususan, byudjet mablag‘laridan 
foydalanish samaradorligini oshirish 
va jamoatchilik nazoratini kuchaytirish 
maqsadida byudjet hisoboti turlari 
kengaytir i lyapti .  Shu bi lan birga, 
birinchi darajali byudjet mablag‘larini 
taqsimlovchilarning mas’uliyatini oshirish 
maqsadida byudjet mablag‘laridan 
foydalanish bilan bog‘liq maqsadli 
indikatorlarning bajarilishi to‘g‘risidagi 
hisobot larni  Qonunchi l ik palatasi 
qo‘mitalarida har chorak yakunida eshitib 
borish amaliyotini  joriy etish ham ko‘zda 
tutilmoqda.

Qo‘mita a’zolari mazkur qonun 
fuqarolarni byudjet jarayoniga keng jalb 
qilish imkoniyatlarini kengaytirish, byudjet 
mablag‘larini taqsimlashda shaffoflikni 
ta’minlash va ularning maqsadli sarflanishi 
ust idan nazoratni  kuchayt i r ishga 
qaratilganini alohida ta’kidladi.

Muhokamalar yakunida ko‘rib chiqilgan 
masalalar yuzasidan qo‘mitaning tegishli 
qarorlari qabul qilindi.

“Xalq so‘zi”.

Kecha Oliy  Majlis Senatining Byudjet va iqtisodiy masalalar qo‘mitasi 
majlisida bir  qator  qonunlar, xususan, 2026-yilda “yashirin iqtisodiyot”ni 
qisqartirish va fiskal barqarorlikni ta’minlashga qaratilgan chora-tadbirlar 
muhokama qilindi.

Teng va adolatli raQobat 
muHitini yaratishga 
Qaratilgan Qonun

Oliy Majl is Senatining Agrar, suv xo‘jal igi 
masalalari va ekologiya qo‘mitasi majl is ida  
“2026-yi l uchun O‘zbekiston Respublikasining  
Davlat byudjeti to‘g‘r isida”gi qonun qo‘mita 
a’zolari, tegishl i vazir l ik va idoralar vaki l lar i , 
mahall iy Kengash deputatlari ishtirokida 
dastlabki tarzda muhokama eti ldi.  

“Hukumat soati” 

Qurilish tarmoG‘i 
MODERNIZATSIYASI 

bO‘yicha Qanday ishlar 
amalga oshirilmoQda?

Oliy Majlis Qonunchilik palatasida navbatdagi “Hukumat 
soati” bo‘lib o‘tdi. Unda “O‘zbekiston Respublikasi qurilish 
tarmog‘ini modernizatsiya qilish, jadal va innovatsion 
rivojlantirishning  
2021 – 2025-yillarga mo‘ljallangan strategiyasi ijrosini 
ta’minlash bo‘yicha amalga oshirilayotgan ishlar 
to‘g‘risida”gi masala muhokama qilindi.

Kun tartibidagi masala yuzasidan deputatlarning savollariga 
Qurilish va uy-joy kommunal xo‘jaligi vaziri Sherzod Hidoyatov 
javob berdi.

Ta’kidlanganidek, Prezidentimizning 2020-yil 27-noyabrdagi 
Farmoni bilan tasdiqlangan Strategiya ijrosi doirasida vazirlik 
tomonidan bir qator ishlar amalga oshirilmoqda. Xususan, uning 
bajarilishi yuzasidan Chora-tadbirlar rejasi tasdiqlanib, har bir 
yo‘nalishda mas’ullar belgilangan va hozirga qadar bajarilishi 
lozim bo‘lgan vazifalar ijrosi deyarli to‘liq ta’minlangan.

Vazirning ma’lum qilishicha, bugungi kunga qadar jami 439 ta 
bosh reja ishlab chiqilgan. Shundan, 119 tasi shahar va 314 tasi 
shaharcha bosh rejasi, 1 776 tasi qishloq aholi punktlarining 
shaharsozlik hujjatlari sanaladi. Shuningdek, 108 ta qishloqni 
rivojlantirish sxemalari ishlab chiqilib, viloyatlar jamoatchilik va 
hududiy arxitektura-shaharsozlik kengashlari muhokamasidan 
o‘tkazilgan.

Vazirlikning hududiy boshqarmalari esa 7 turdagi davlat 
xizmatlarini ko‘rsatmoqda. 2025-yilda 353 085 ta obyekt bo‘yicha 
davlat xizmatlari ko‘rsatilgan. Shu bilan birga, vazirlikning 120 ga 
yaqin funksiya va vazifalaridagi korrupsiyaviy xavf-xatar darajasi 
baholanib, korrupsiya xavfi yuqori bo‘lgan funksiyalar bo‘yicha 
reestr shakllantirilgan holda ularni bartaraf etish bo‘yicha dastur 
tasdiqlangan.

Maqsadli davlat dasturlari doirasida yangidan qurish, 
rekonstruksiya va mukammal ta’mirlanishi rejalashtirilgan 
obyektlarning loyiha hujjatlarini sifatli ishlab chiqish maqsadida 
“Shaffof qurilish” milliy axborot tizimida loyiha tashkilotlari 
elektron reyting baholash platformasi tashkil etilgan. Elektron 
reyting tizimi ishga tushirilgandan keyin korxonalarning aylanma 
mablag‘lari 41 trln. so‘mga, maxsus texnikalar soni 2 barobarga, 
band bo‘lgan aholi soni esa 58 foizga ortgan.

“Hukumat soati”da ekologik xavfsizlik va energiya 
tejamkorlikni ta’minlash bo‘yicha olib borilayotgan ishlar xususida 
ham to‘xtalib o‘tildi.

Vazirning aytishicha, mamlakatimizda so‘nggi yillarda qurilish 
jarayonlarida ekologik talablar tobora muhim ahamiyat kasb 
etmoqda. Xususan, yaqinda qabul qilingan tartibga ko‘ra, yirik 
qurilish obyektlarida chang chiqishini kamaytirish uchun maxsus 
suv purkagichlar va changni ushlovchi qurilmalar majburiy 
o‘rnatiladigan bo‘ldi.

Shuningdek, infratuzilma va aholi turmush darajasini 
yanada yaxshilash maqsadida ko‘p kvartirali uylarni energiya 
tejovchi materiallar bilan qoplash, issiqlik ta’minotini yaxshilash 
yuzasidan keng ko‘lamli ishlar olib borilmoqda. Ushbu sa’y-
harakatlar natijasida markazlashgan issiqlik ta’minoti qamrovini 
36 dan 70 foizgacha yetkazish, tizimdagi yo‘qotishlarni esa 38 
dan 12 foizgacha qisqartirishga erishiladi.

2025 – 2029-yillar davomida jami 14 mingga yaqin individual 
issiqlik punktlari o‘rnatish orqali 16 mingdan ortiq ko‘p qavatli 
uylarning issiqlik ta’minoti tizimi ochiq tizimdan “yopiq tizim”ga 
o‘tkazilishi natijasida 34 mln. metr kub tabiiy gaz va 15 mln. 
kilovatt-soat elektr energiyasini iqtisod qilishga erishiladi.

Deputatlar shaharsozlik faoliyati sohasida kadrlarni 
tayyorlash, qayta tayyorlash, ularning malakasini oshirish tizimini 
takomillashtirish va ilmiy salohiyatini rivojlantirish bo‘yicha 
amalga oshirilayotgan ishlar holati bilan ham qiziqdi.

Vazirning aytishicha, davlatimiz rahbarining tegishli Farmoni 
bilan Qurilish va uy-joy kommunal xo‘jaligi vazirligi huzurida 
Kompetensiyani rivojlantirish instituti tashkil etilgan. Unda 12 ta 
turdagi yo‘nalishda hozirgi kunga qadar shaharsozlik va uy-joy 
kommunal xo‘jaligi sohasi bo‘yicha umumiy 13 ming nafardan 
ortiq mutaxassislar o‘qitilgan. Jumladan, shu yilning 11 oyida 6 
833 nafar mutaxassis o‘quv kurslariga jalb etilgan.

Institutda o‘quv jarayonini raqamlashtirish, inson omili 
ishtirokini kamaytirish maqsadida shaharsozlik va uy-joy 
kommunal xo‘jaligi sohasi mutaxassislarining o‘qish uchun 
ariza topshirish, shartnomani rasmiylashtirish va to‘lovni 
amalga oshirish ishlari, yakuniy testdan muvaffaqiyatli o‘tganda 
sertifikatni yuklab olishi “sert.mc.uz” axborot tizimi orqali amalga 
oshirilmoqda.

“Hukumat soati”da deputatlar qurilish sohasida davlat 
xizmatlarini raqamlashtirishni jadallashtirish, inson omilini va 
byurokratik to‘siqlarni yanada kamaytirish, “Shaffof qurilish” 
milliy axborot tizimini yanada takomillashtirish, aholi punktlarining 
bosh reja loyihalarini ishlab chiqish jarayonlarida atrof-muhitni 
muhofaza qilish, ekologik barqarorlikni ta’minlash va yashil 
hududlarni belgilash, jamoatchilik muhokamasini o‘tkazish 
bo‘yicha amaldagi me’yor va talablarni takomillashtirish 
masalalariga alohida e’tibor qaratdi.

Shu bilan birga, xalq vakillari tomonidan qurilish bilan 
bog‘liq jarayonlarda sun’iy intellektni qo‘llash imkoniyatlarini 
kengaytirish, sohadagi hujjatlarni xalqaro standartlar bilan 
uyg‘unlashtirish jarayonlarini jadallashtirish, kadrlar salohiyatini 
oshirish, qurilishda atrof-muhitga zararli ta’sirni kamaytirish 
bo‘yicha fikr-mulohazalar bildirildi.

“Hukumat soati”da deputatlar tomonidan soha istiqboliga 
qaratilgan bir qator takliflar berildi va kun tartibidagi masala 
yuzasidan samarali parlament nazoratini ta’minlashga kelishib 
olindi.

“Xalq so‘zi”.

Milliy YUKSALISHning  
asosiy ustuni

Aks sado
Xususan, ekin maydonlarini diversifikatsiya 

qilish, klaster va kooperatsiya tizimini rivojlantirish, 
eksportbop hamda yuqori qo‘shilgan qiymatga ega 
mahsulotlar ishlab chiqarishni kengaytirish agrar 
sohaning yangi bosqichga ko‘tarilishiga zamin yaratdi. 
Natijada bugunga kelib qishloq xo‘jaligi O‘zbekiston 
iqtisodiyotidagi eng muhim tarmoqlardan biri sifatida 
aholi bandligini ta’minlash, oziq-ovqat xavfsizligini 
mustahkamlash, milliy eksport hajmini oshirish va 
tadbirkorlik faoliyatini qo‘llab-quvvatlashda beqiyos 
o‘ringa ega bo‘ldi. 

Hozirda yurtimizda 3,5 mln. nafar aholi qishloq, 
o‘rmon va baliq xo‘jaligi sohalarida faoliyat yuritmoqda. 
Shuningdek, 2024-yil yakuni bo‘yicha qishloq xo‘jaligi 
tarmog‘ining mamlakat yalpi ichki mahsulotidagi 
ulushi 19,2 foizni tashkil etdi. Bu esa ushbu 
soha nafaqat oziq-ovqat xavfsizligini ta’minlash, 
balki aholi bandligini oshirish va eksport orqali 
valyuta tushumlarini ko‘paytirishda ham muhim rol 
o‘ynayotganini anglatadi. Qolaversa, paxtachilikda 
ilm-fan yutuqlari va ilg‘or agrotexnologiya olib kirilgani, 
yuqori unumdor xorijiy navlar ekilgani hisobiga joriy yil 
dehqon va fermerlarimiz tomonidan 875 ming gektar 
yerda 4 mln. tonnaga yaqin xirmon uydi.

Shu bilan birga, joriy yil 3 mingdan ziyod fermerlar 
gektaridan o‘rtacha 50 – 60 sentnerlik, 1,5 mingi 70 
sentnerlik marradan o‘tib, paxtachilikda o‘zining tajriba 
maktabini yaratdi. G‘allakorlarimiz ham yangi mahalliy 
navlar va biotexnologiya orqali bu yil 8 mln. 400 ming 
tonna hosil oldi. 

E’tiborlisi, ushbu yuksak ko‘rsatkichlar xalqaro 
darajada ham e’tirof etilmoqda. Xususan, O‘zbekiston 
2024-yilda Global ochlik indeksi bo‘yicha 127 ta davlat 
orasida 5 dan past ball to‘plab, 22-o‘rinni egalladi 
va mintaqada yetakchi mamlakat sifatida qayt etildi. 
Bu mamlakatda oziq-ovqat xavfsizligini ta’minlash 
yo‘lida amalga oshirilayotgan siyosat va amaliy chora-
tadbirlarning samaradorligini tasdiqlaydi. 

Endilikda Prezident tashabbusi bilan Agrosanoatni 
rivojlantirish jamg‘armasidan intensiv bog‘ tashkil 
qilish uchun 7 yilga 3 yillik imtiyozli davr bilan 14 foizli 
kredit beriladi. Tadbirkorlik kompaniyasi tomonidan 

muzlatkichli ombor uchun kredit foizining asosiy 
stavkadan oshgan 8 foizgacha qismi qoplanadi. 
Savdoni rivojlantirish kompaniyasi sabzavot 
eksportchilari va bog‘bonlarga qadoqlash xarajatining 
50 foizini kompensatsiya qilish kabi iqtisodiy qo‘llab-
quvvatlashlari yaqin vaqt ichida soha taraqqiyotida 
yanada yuqori ko‘rsatkichlarga erishish imkonini 
beradi.

Shu o‘rinda aytish joizki, bugungi kunda 
O‘zbekiston 180 dan ortiq turdagi qishloq xo‘jaligi 
va oziq-ovqat mahsulotlarini 80 dan ziyod 
mamlakatlarga eksport qilmoqda. Bu esa milliy 
agrosanoat mahsulotlariga bo‘lgan xalqaro talab ortib 
borayotganini, ayni chog‘da, O‘zbekistonning jahon 
oziq-ovqat bozorida mavqei bosqichma-bosqich 
mustahkamlanayotganini ko‘rsatadi.

Albatta, qishloq xo‘jaligi rivojida qabul qilingan 
strategiya, davlat dasturlari hamda sohaga oid 
qonunchilik hujjatlari ham muhim ahamiyat kasb 
etadi. Jumladan, joriy yilda imzolangan “Oziq-ovqat 
xavfsizligi to‘g‘risida”gi Qonun O‘zbekistondagi 
oziq-ovqat xavfsizligini ta’minlash va sohaga 
aloqador huquqiy munosabatlarning asosini 
mustahkamlashda muhim qadam hisoblanadi. Ushbu 
hujjat, o‘z navbatida, oziq-ovqat mahsulotlarining 
sifati va xavfsizligi nazoratini kuchaytirishga, barqaror 
rivojlanishni ta’minlashga va milliy iqtisodiyotda 
oziq-ovqat tarmog‘ining o‘rnini mustahkamlashga 
qaratilgani bilan yanada ahamiyatlidir.

Qishloq xo‘jaligi sohasi davlatimiz rahbarining 
alohida e’tiboridagi masala hisoblanadi. Buni kuni 
kecha Qishloq xo‘jaligi xodimlari kuni munosabati 
bilan bir guruh soha fidoyilarining taqdirlanishi hamda 
Ko‘ksaroy qarorgohida soha faollari bilan o‘tkazilgan 
ochiq muloqot misolida ham ko‘rish mumkin.

O‘z navbatida, mazkur sohada tegishli islohotlarni 
jadallashtirish, albatta, kelgusida mamlakatimiz 
aholisining farovonligini oshirish hamda barqaror 
iqtisodiy taraqqiyotni ta’minlashga xizmat qiladi.

Dilrabo XOLBOYEVA,
Oliy Majlis Qonunchilik palatasining Agrar 

va suv xo‘jaligi masalalari qo‘mitasi raisi 
o‘rinbosari.  

Bugungi global iqtisodiy o‘zgarishlar davrida O‘zbekiston o‘zining milliy agrar siyosatini 
tubdan yangilab, qishloq xo‘jaligini modernizatsiya qilish, resurslardan oqilona foydalanish, bozor 
mexanizmlarini kuchaytirish va innovatsion texnologiyalarni joriy etishga yo‘naltirilgan keng qamrovli 
islohotlarni amalga oshirmoqda. 

Xalqaro anjuman 

parlamentlararo aloQalar 
YANADA KENGAYADI 

Oliy Majlis Senatining Sud-huquq masalalari va korrupsiyaga qarshi 
kurashish qo‘mitasi raisi A. Eshmuratov Boku shahrida “Haydar Aliyev – suveren 
Ozarbayjonning Konstitutsiyasi va parlamentarizm asoschisi” mavzuida bo‘lib o‘tgan  
xalqaro konferensiyada ishtirok etdi. 

strategik sheriklik izchil rivojlanayotgani, 
parlamentlararo muloqot va tajriba almashish 
mexanizmlarini yanada mustahkamlash 
bo‘yicha ikki tomonlama intilishlar yuqori 
baholandi.

Tadbir doirasida delegatsiya a’zolari 
Ozarbayjon Respublikasi Milliy Mejlisi 
Raisining o‘rinbosari Ziyafet Askerov bilan 
uchrashdi.

“Xalq so‘zi”.

Kun tartibida – ichki turizmni 
rivojlantirish masalalari

Seminar 

Oliy Majlis Senatining Xalqaro munosabatlar, tashqi iqtisodiy aloqalar, xorijiy 
investitsiyalar va turizm masalalari qo‘mitasi O‘zbekistonda ichki turizmni 

rivojlantirishda amalga oshirilayotgan islohotlarga 
bag‘ishlangan seminar tashkil qildi. 

kengaytirish, madaniy meros obyektlarini 
ommalashtir ish va xizmat ko‘rsatish 
madaniyat in i  oshi r ishga qarat i lgan 
tashabbuslar yuzasidan taqdimot bo‘lib o‘tdi.

Seminar davomida mamlakatimizda 
turizm sohasida olib borilayotgan islohotlar, 
xizmatlarni raqamlashtirish jarayonlari, 
mehmonxona va transport logistikasi 
yo‘nalishidagi yangi loyihalar, shuningdek, 
sohadagi kelgusi ustuvor vazifalar haqida 
axborot berildi.

Hududlar kesimida ichki turizmni jadal 
rivojlantirish, infratuzilmani yaxshilash, 
turistik salohiyatdan samarali foydalanish, 
hududlarning o‘zaro hamkorligini kuchaytirish 
bo‘yicha aniq taklif va vazifalar belgilab olindi.

Yakunda ichki turizmni rivojlantirish, 
mahalliy sayyohlar oqimini oshirish hamda 
sohada tashkiliy-amaliy hamkorlikni yanada 
kuchaytirish bo‘yicha tegishli tavsiyalar qabul 
qilindi.

“Xalq so‘zi”.

xarajatlar uchun 65 mlrd. so‘m 
hamda qishloq xo‘jaligida suv 
tejovchi texnologiyalarni joriy 
etish uchun 250 mlrd. so‘m 
subsidiya ajratilishi nazarda 
tutilmoqda. Bu, o‘z navbatida, 
kelgusi yilda suv resurslaridan 
oqilona foydalanishga hamda 
yo‘qotishlarni kamaytirishga 
xizmat qiladi.

Bundan tashqari, qonunda 
yer maydonlarini yangidan 
o ‘z lasht i r ish va q ish loq 
xo‘jaligida qayta foydalanishga 
kiritish bo‘yicha irrigatsiya-
mel iorats iya tadbi r lar in i 
amalga oshirish xarajatlari 
uchun 50 mlrd. so‘m ajratilishi 
nazarda tutilmoqda.

Ta’kidlanganidek, ushbu 
qonun qishloq va suv xo‘jaligi 
hamda ekologiya sohalarida 
ustuvor et ib belgi langan 
vazifalarni bajarish, ijtimoiy 
muammolarni hal qilish hamda 
tadbirkorlik subyektlarini har 
tomonlama rag‘batlantirishga, 
teng va adolatl i  raqobat 
muhitini yaratishga qaratilgan.

Muhokama yakuni bo‘yicha 
qo‘mitaning tegishli qarori 
qabul qilindi.

“Xalq so‘zi”.

O‘zbekiston Madaniyat va san’atni rivojlantirish jamg‘armasi ko‘magida mamlakatimizda ilk bor “Tashkent Design Week” tadbiri o‘tkazilmoqda.

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 01.50   Topshirildi — 02.00         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir  A. Aliqulov.

Musahhih   Sh. Mashrabboyev.

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-1242.   10  379 nusxada  bosildi.  Hajmi — 3 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMATOV
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

O‘zbekiston Respublikasi Prezidentining 
2022-yil 22-fevraldagi, Vazirlar Mahkamasining 
2017-yil 7-martdagi hamda 2022-yil 25-iyuldagi 
qarorlariga asosan Aydar-Arnasoy ko‘llar 
tizimining bo‘sh suv havzalari uchastkalari tanlov 
asosida ijaraga berilishi ma’lum qilinadi.

Tanlov tashkilotchisi: “Aydar-Arnasoy ko‘llar 
tizimi” MCHJ. 

Manzil: Jizzax viloyati, Arnasoy tumani, 
G‘oliblar shaharchasi.

Telefonlar: 94-347-62-27, 99-771-57-55, 93-
295-99-90, 93-303-44-28.

Elektron pochta: aydarkol@umail.uz
Tanlov predmeti: Aydar-Arnasoy ko‘llar 

tizimi suv havzasidagi 213,9 ming gektar 
bo‘lgan jami 106 ta lotni baliq ovlash 
xo‘jaliklariga sanoat baliq ovlashni amalga 
oshirish uchun 10 (o‘n) yil muddatga ochiq 
tanlov asosida ijaraga berish.

Talabgorlar tanlov haqidagi batafsil 
ma’lumotlarni “Aydar-Arnasoy ko‘llar tizimi ” 
MCHJdan olishi mumkin.

Talabgorlardan arizani ko‘rib chiqish uchun 
BHMning uchdan bir baravari miqdorida to‘lov 
undiriladi. Ushbu  mablag‘lar jamiyat bank 
hisob raqamiga tushadi va tanlovni tayyorlash 
hamda o‘tkazishga ishlatiladi. Buyurtmanomani 
ko‘rib chiqish uchun to‘lanadigan to‘lovlar 
qaytarilmaydi.

Bundan tashqari, talabgordan suv havzasi 
uchastkasi uchun belgilangan yillik ijara haqining 
30 foizi miqdorida to‘lov (garov puli) undiriladi. 
Ushbu mablag‘lar jamiyatning bank hisob 
raqamiga tushadi va tanlov g‘olibining dastlabki 
to‘lovi sifatida hisob-kitob qilinadi. Tanlovda 
g‘olib bo‘la olmagan talabgorning ushbu to‘lovi 
qaytariladi. 

“Trast bank” XAB Jizzax viloyati filiali h/r 2021 
0000 9007 4754 5001;

MFO: 00491; STIR: 304 741 887;
“Aydar-Arnasoy ko‘llar tizimi” MCHJ.
To‘lov maqsadi: “tanlovda ishtirok etish uchun 

to‘lov”.
Tanlovda qatnashish uchun talabgor yoki 

uning vakili shaxsan yoxud pochta orqali 
buyurtma xat bilan, arizani ikki nusxada, 
ko‘rib chiqish uchun to‘lovning to‘langanligini 
tasdiqlovchi to‘lov hujjati bilan birga 2 ta 
muhrlangan konvertda (ASLI va NUSXASI) 
quyidagi hujjatlarni “Aydar-Arnasoy ko‘llar tizimi” 
MCHJga taqdim etishi lozim:

1.  Ko‘r ib chiqish uchun to‘ lovning 
to‘langanligini tasdiqlovchi to‘lov hujjatlari 
(BHMning uchdan bir baravari miqdorida 
to‘langanligini tasdiqlovchi);

2. Korxona guvohnomasi va ustavi (nizom) 
nusxasi;

3.  Korxona rahbari pasport nusxasi, 
rahbarlikka tayinlanganligi to‘g‘risida buyruq, 
korxonada mavjud ishchi xodimlar ro‘yxati 
(pasport nusxalari ilova qilingan holda);

4.  Baliq ovlashni amalga oshirish bo‘yicha 
biznes-reja:

4.1.  Biznes-rejada quyidagi asosiy qoidalar 
aks ettirilishi lozim:

–  bir yilda o‘rtacha ovlanishi kutilayotgan 
miqdor;

–  iqtisodiy samaradorlik hisob-kitoblari 
haqidagi ma’lumotlar;

–  kiritilishi kutilayotgan investitsiya miqdori 
va sohasi;

–  baliq ovlashni amalga oshirish bo‘yicha 
biznes-rejaning moliyalashtirish manbalari 
(talabgorning o‘z mablag‘lari hisobiga, kreditlar 

va hokazo) bilan ta’minlanganligi haqidagi 
ma’lumotlar;

– tashkil etiladigan ish o‘rinlar soni;
–  xodimlar shtatining tajribali baliqchilar, 

ixtiologlar, boshqa mutaxassis va ekspertlar 
bilan to‘ldirilganligi;

5. Korxona balansidagi yoki aynan korxona 
rahbari nomidagi baliq ovlash va tabiatni 
muhofaza qilish tadbirlarini amalga oshirish 
uchun moddiy-texnika vositalari (rusumi 
ko‘rsatilgan qayiqlar va motorli qayiqlar, 
avtotransport vositalari, ovlash qurollari, baliq 
va baliq mahsulotlarini saqlash uchun sovitish 
uskunalari va hokazo)ning mavjudligi haqidagi 
ma’lumotlar;

6.  Talabgor korxonaning umumiy va 
baliqchilik sohasidagi faoliyati davriga oid 
ma’lumot. Xususan, baliqchilik sohasidagi 
muqaddam ish olib borgan va bugungi kunda 
jamiyat uning huquqiy vorisi hisoblangan 
“Aydar-Arnasoy ko‘llar tizimi direksiyasi” DUK 
bilan shartnoma asosida faoliyat yuritganligi, 
shartnoma bo‘yicha majburiyatlarini bajargan-
bajarmaganligi, ijara shartnoma bo‘yicha 
qarzdorligi mavjudligi;

7.  Korxona balansi (o‘tgan yil yakuni yoki 
joriy yil yakunlangan choragi bo‘yicha), ya’ni 
o‘z mablag‘lari va moliyaviy holatlari to‘g‘risida 

Ðåêëàìà

TANLOVDA QATNASHISH ISTAGINI BILDIRGAN  
YURIDIK SHAXSLAR DIQQATIGA!

Talabgorlarning tanlov takliflari joylashgan konvertlar:
2026-yil 12-yanvar kuni soat 10.00 da Jizzax viloyati, Jizzax shahri, Beshquvur 

ko‘chasi, 56-uyda joylashgan Sirdaryo – Zarafshon irrigatsiya tizimlari havza boshqarmasi 
ma’muriy binosida ochiladi.

Tanlovga oid hujjatlar tanlov o‘tkazilishi haqida e’lon berilgan sanadan 
bosh lab  o ‘ t t i z  kun  davomida ,  ya ’n i  2026-y i l  9 -yanvar  kun i  soa t  
18.00 ga qadar jamiyat ma’muriy binosida qabul qilinadi.  

“Elektron 
Rieltor” MCHJ

to‘g‘ridan-to‘g‘ri muzokaralar o‘tkazish 
yo‘li bilan tashkillashtiriladigan ko‘chmas 

mulklar va ularga bo‘lgan huquqlar bo‘yicha 
o‘tkaziladigan savdoga taklif etadi!

Savdoda ishtirok etish uchun talabgorlar “e-rieltor.uz” 
platformasi orqali ariza berishi mumkin. 

Call markaz: +99855-517-22-20.                   
Rasmiy sayt: www.e-rieltor.uz

ortga Qaytmas ishonCHLI isloHotlar

“MOMAMM 2.0: Mintaqada xavfsizlik va barqaror 
rivojlanishni ta’minlashda tashkilot salohiyatini oshirish” 
mavzuida o‘tkazilgan tadbirda markaz kotibiyati hamda 
BMTning Giyohvand moddalar va jinoyatchilikka qarshi 
kurashish boshqarmasining Afg‘oniston, Markaziy Osiyo, 
Eron va Pokistondagi mintaqaviy vakolatxonasi vakillari 
qatnashdi.

Yig‘ilishning keng doirada o‘tgan qismida Markaziy 
Osiyo mamlakatlaridagi joriy narkovaziyat hamda 
hamkorlikni kuchaytirish bo‘yicha takliflar taqdim etildi. 
BMTning Giyohvand moddalar va jinoyatchilikka qarshi 
kurashish boshqarmasi, AQSh Davlat departamentining 
Narkotiklarga qarshi kurash va huquqni muhofaza 
qilish bo‘yicha xalqaro byurosi, Afg‘oniston elchixonasi 
hamda O‘zbekiston Respublikasi Prezidenti huzuridagi 
Strategik va mintaqalararo tadqiqotlar instituti vakillari 
ham o‘z ma’ruzalari bilan chiqish qildi. O‘zbekistonda 
2025-2026-yillarga mo‘ljallangan “Giyohvandlikka qarshi 
kurash va narkojinoyatchilikning oldini olish bo‘yicha” 
Milliy dastur taqdimoti bo‘lib o‘tdi.

Anjuman yakuni yuzasidan Markaziy Osiyo davlatlari 
va ular hamkorlarining giyohvandlik vositalari, psixotrop 
moddalar va prekursorlarning noqonuniy aylanmasi 
bilan bog‘liq zamonaviy tahdidlarga qarshi kurashdagi 
sa’y-harakatlarini birlashtirishga qaratilgan Qo‘shma 
deklaratsiya qabul qilindi.

Tor doiradagi yig‘ilishda MOMAMM faoliyatini 
takomillashtirish va uning institutsional salohiyatini 
oshirish, 2026-yil uchun tadbirlar rejasini tasdiqlash, 
tashkilot byudjetini shakllantirish va hamkorlikni yanada 
kuchaytirish bo‘yicha alohida takliflar muhokama qilindi.

Tadbirda ta’kidlanishicha, markaz o‘z faoliyati 
davomida 85 dan ortiq narkotiklarga qarshi, jumladan, 
xalqaro nazorat ostidagi yetkazib berish operatsiyalarini 
muvofiqlashtirgan. Natijada 7,5 tonnadan ortiq narkotiklar 
musodara qilindi, 62 tonnadan ziyod prekursorlarning 
noqonuniy muomalasiga chek qo‘yildi va 122 nafar 
uyushgan jinoyatchilik guruhlari yetakchilari qo‘lga olindi. 
Ushbu natijalar MOMAMMning narkotiklar savdosiga 
qarshi kurashda muhim mintaqaviy muvofiqlashtirish 
mexanizmi sifatidagi samaradorligini aniq namoyon etadi. 

Shu bilan birga, sintetik narkotiklar xavfining ortib 
borayotganini hisobga olgan holda markaz BMTning 
Giyohvand moddalar va jinoyatchilikka qarshi kurashish 
boshqarmasi bilan hamkorlikda yangi psixofaol moddalar 
paydo bo‘lishi to‘g‘risida mintaqaviy “erta ogohlantirish 
tizimi”ni joriy etish bo‘yicha ish olib bormoqda. Ushbu 
tizim yangi narko- tahdidlarni tezkor aniqlash va oldini 
olish imkonini beradi.

“Xalq so‘zi”.

Nuqtai nazar

Aksariyat xalqaro ekspertlar va xorijiy siyosatchilar fikriga ko‘ra, 
bugun O‘zbekiston o‘zining misli ko‘rilmagan ochiqligi va jadalligi 
bilan ajralib turgan izchil, aniq hamda konstruktiv siyosatni olib 
bormoqda. Bu, ayniqsa, dunyoning yetakchi mamlakati – AQSh bilan 
munosabatlarda ham namoyon bo‘lmoqda. 

AQSh Prezidenti Donald Tramp O‘zbekiston rahbarini Oq uyda 
Markaziy Osiyo va AQSh davlat rahbarlarining (C5+1) sammitiga 
taklif etgani ham bejiz emas. Chunki dunyoning eng qudratli 
mamlakati – AQSh O‘zbekistonning shiddatli, ortga qaytmas 
islohotlariga ishonadi. 

Tadbir

MAQSAD – 
NarkojinoyatchilikNING  

OLDINI OLISH
Samarqand shahrida giyohvandlik vositalari, 

psixotrop moddalar va prekursorlarning noqonuniy 
aylanmasiga qarshi kurashish bo‘yicha Markaziy 
Osiyo mintaqaviy axborot muvofiqlashtirish 
markazi – MOMAMMga a’zo davlatlar Milliy 
muvofiqlashtiruvchilari kengashining navbatdagi 
yig‘ilishi bo‘lib o‘tdi.

Diplomatlar fikricha...
Darhaqiqat, o‘tgan bir necha yil 

davomida ikki mamlakat savdo va 
sarmoyaviy aloqalarni mustahkamlash, 
xavfsizlik sohasidagi hamkorlikni 
rivojlantirish, mintaqaviy muammolarni 
hal etishda hamkorlik qilish kabi 
munosabatlar yangi bosqichga ko‘tarildi. 

AQSh tomonidan Markaziy Osiyo 
– AQSh hamkorligiga oid “C5+1” 
formatining 2016-yilda tashkil etilishi 
va o‘sha yili Samarqandda AQSh 
Davlat kot ibi  Jon Kerr i  hamda 
Markaziy Osiyoning besh mamlakati 
tashqi ishlar vazirlari ishtirokida 
uchrashuv o‘tkazilgani ham fikrimizni 
tasdiqlaydi. Bu platforma orqali 
AQSh o‘zining mintaqaga nisbatan 
siyosatini tushuntiradi, Markaziy Osiyo 
hukumatlari pozitsiyalari bilan tanishadi, 
o‘zaro fikr almashiladi. AQSh “C5+1” 
orqali Markaziy Osiyoning har bir davlati 
mustaqilligi, suvereniteti va hududiy 
yaxlitligini quvvatlab, ularni birdamlikka 
chorlab keladi. Ushbu platforma 
mintaqa hamda har bir respublika tinch, 
farovon va erkin yashashi uchun xizmat 
qiladi. 

AQSh d ip lomat la r i  f i k r i cha , 
O‘zbekiston yildan-yilga rivojlanib 
bormoqda va katta yo‘lni bosib o‘tdi. 
U mustaqil va o‘z davlat tizimiga 
ega.  Amer ika  b i lan  hamkor l ik 
O‘zbekistonni global moliya bozoriga 
olib chiqadi. Innovatsiyalar, ilm-fan, 
texnologiya, muhandislik va boshqa 
yo‘nalishlarda hamkorlik yanada 
mustahkamlanmoqda. 

Negaki, bugungi zamonaviy dunyoda 
xomashyo, konchilik, neft va gazga 
tayanib yashash bilan iqtisodiyotni 
rivojlantirish qiyin. Hamma ham bu 
borada muvaffaqiyat qozongan emas. 
Tabiiy boyligiga tayangan ayrim 
davlatlar boy, ayrimlari esa qashshoq. 
Inson kapitaliga sarmoya yo‘llash 
haqida ko‘proq o‘ylash kerak. AQSh esa 
ilm-fan, texnologiya, ta’lim bobida ulkan 
yordam ko‘rsata oladi. 

AQSh serqirra hamkorlik qiladi, o‘z 
manfaatlari va maqsadlariga qarab 
ish tutadi. O‘zaro manfaatlar nimada? 
Manfaatlar qay nuqtada uchrashadi? 
Albatta, har ikki tomon bir masalani 
birdek ko‘rishi va baholay olishi juda 
qiyin. Hozir O‘zbekiston xalqaro 
miqyosda ochiq va erkin jamiyat sifatida 
namoyon bo‘lmoqda. Amerika inson 
huquqlariga rioya etgan, inson qadrini 
ulug‘laydigan mamlakatlarga xayrixohlik 
bilan munosabatda bo‘ladi. O‘zbekiston 
haqiqatan shunday jamiyatga aylanishi 
uchun Amerika har qanday yordamni 
ko‘rsatmoqchi. Amerikaliklar nazarida 
O‘zbekiston yetakchisi yanada ko‘proq 
ishlarga, kattaroq qadamlarni qo‘yishga 
qodir. 

Ta’kidlash joizki, O‘zbekistonning 
dunyoning yetakch i  mamlakat i 
bilan munosabatlari jadal va o‘zaro 
manfaatdorlik asosida rivojlanmoqda. 
Xususan, O‘zbekiston Respublikasi 
Prezidentining 2018-yil may oyida 
Vashingtonga rasmiy tashrifi  AQSh 
bilan o‘zaro munosabatlarni yangi 
bosqichga olib chiqdi. Sa’y-harakatlar 
hamkor l ikning o‘zaro manfaat l i 
sohalarini rivojlantirishga yo‘naltirildi. 
O‘zbekistonda amalga oshirilayotgan 
islohotlar ijobiy baholandi va qo‘llab-
quvvatlandi. Bu O‘zbekistonning reytingi 
va xalqaro imijiga ijobiy ta’sir ko‘rsatdi.

Ko‘p qirrali hamkorlik 
samaralari

So‘nggi yillarda ikki mamlakat 
o‘rtasidagi savdo hajmi ikki baravar 
oshdi. Amerikal ik sayyohlarning 
O‘zbekistonga oqimi esa 50 foizga 
ko‘paydi. AQSh Kongressida nufuzli 

“O‘zbekiston bo‘yicha kokus”, ya’ni 
respublikaning norasmiy do‘stlari guruhi 
tuzildi. Toshkentda keng qamrovli, 
jumladan, marketing va tadbirkorlik, 
kompyuter fanlari, mediaindustriya, 
sog‘liqni saqlash boshqaruvi kabi 
akademik dasturlarni o‘z ichiga olgan 
Vebster universitetining filiali ochildi.

Tab i i yk i ,  AQSh O‘zbek is ton 
va Markaziy Osiyo mamlakatlari 
b i lan manfaat l i  munosabat larni 
mustahkamlashdan manfaatdor. 
AQShning O‘zbekistondagi elchisi 
Jonatan Henik rasman shu lavozimga 
kirishishdan oldin mamlakat Senatida 
so ‘z lagan nutq ida ay tgan idek, 
O‘zbekiston – Markaziy Osiyoning 
yuragi va AQShning kuchli sherigi. 

Elchi Toshkent bilan hamkorlikning 
ta’sirini butun mintaqaga, shuningdek, 
Yevroosiyo va hatto Hind hamda Tinch 
okeanlari hududlaridagi mamlakatlar 
bi lan ham bog‘lab, O‘zbekiston 
Markaziy Osiyodagi dinamik mamlakat 
ekanini, 2016-yilda siyosiy, iqtisodiy va 
ijtimoiy islohotlar e’lon qilinganidan beri 
AQSh ularni olqishlab kelayotganini 

AQSh va O‘zbekiston qator muhim 
strategik muammolar bi lan ayni 
pozitsiyada yuzlashmoqda. Xalqaro 
terrorizm haqida gapiradigan bo‘lsak, 
bu tahdidga qarshi kurashda o‘xshash 
qarashlar mavjud. 

2021-yili Afg‘onistonda sodir bo‘lgan 
voqealardan keyin, ya’ni avgust oyida 
Amerika qo‘shinlarining Afg‘onistondan 
shoshilinch ravishda chiqib ketishidan 
keyin Markaziy Osiyo uchun xavfsizlik 
muammolari qaysidir ma’noda kuchaydi 
hamda AQSh va O‘zbekiston bu 
muammolarga qarshi kurashda umumiy 
pozitsiyaga ega. “Umumiy pozitsiya” 
deganda, kuchaygan tahdidlarga qarshi 
kurashish taktikasi nazarda tutiladi, 
biroq davlatlar radikal unsurlarning 
Markaziy Osiyoga kirib kelishini yoki 
umuman radikalizmning dunyo bo‘ylab 
tarqalishini istamaydi. Shu ma’noda, 
AQSh O‘zbekis tonga Markaz iy 
Osiyodagi barqarorlik omili sifatida, 
ya’ni Afg‘onistondan radikal, terrorchi 
harakatlarning Markaziy Osiyoga 
tarqalishining oldini oluvchi qalqon 
sifatida qaraydi.

maqsadida AQSh bilan o‘zaro manfaatli 
hamkorlikni rivojlantirishga qaratilgan 
keng qamrovli “Yo‘l xaritasi” amalga 
oshirib kelinmoqda. 2018-yil 16-
may kuni O‘zbekiston Respublikasi 
Prezidenti Shavkat Mirziyoyev Oq uyda 
Amerika Qo‘shma Shtatlari Prezidenti 
bilan uchrashdi. Uchrashuv chog‘ida 
qabul qilingan “O‘zbekiston va Amerika 
Qo‘shma Shtatlari: strategik sheriklik 
yangi davrining boshlanishi” nomli 
Qo‘shma bayonot, haqiqatan ham, 
o‘z nomlanishi va mazmun-mohiyati 
bilan juda ko‘p narsani anglatadi. 
2025-yilning sentabrida BMT Bosh 
Assambleyasi doirasida ham AQSh 
va O‘zbekiston Prezidentlarining 
uchrashuvi bo‘lib o‘tdi. Va ko‘plab 
o‘zaro manfaatli bitimlar imzolandi. Bu 
har ikkala tomonning uzoq kelajakka 
mo‘ljallangan intilishlarini tasdiqlaydi.

Qayd etish kerakki, ikki davlat 
o‘rtasidagi ishbilarmonlik aloqalarini 
qo‘llab-quvvatlash va rivojlantirishda 
A Q S h  –  O ‘ z b e k i s t o n  s a v d o 
palatasi  muhim ahamiyat kasb 
etadi. Shuningdek, hozirgi paytda 
O‘zbekistonda AQShning yetakchi 
kompaniyalari faoliyat olib bormoqda. 
X u s u s a n ,  “ G e n e r a l  M o t o r s ” 
korporatsiyasi ishtirokida yengil 
avtomobillar uchun dvigatellar ishlab 
chiqarishga mo‘ljallangan “General 
Motors Powertrain Uzbekistan” zavodi 
faoliyat ko‘rsatmoqda. Bundan tashqari, 
“Boing” kompaniyasi “Uzbekistan 
Airways” AJni zamonaviy avialaynerlar, 
xususan, “Boing-787-8 Dreamliner” 
rusumidagi yangi avlod samolyotlari 
bilan ta’minlovchi doimiy hamkoriga 
aylandi. 

“General Electric” korporatsiyasi esa 
O‘zbekistonning neft-gaz va aviatsiya 
sektorlarida, shuningdek, salomatlik va 
qayta tiklanadigan energiya manbalarini 
r ivoj lant i r ish sohasidagi muhim 
hamkori sifatida faollik ko‘rsatmoqda. 
Shuningdek, O‘zbekistonda faoliyat 
yuritayotgan AQSh kompaniyalari 
orasida “Exxon Mobil”, “CNH Industrial”, 
“Coca-Cola”, “Hyatt”, “Hilton”, “John 
Deere”, “Honeywell”, “Caterpillar” va 
boshqalar ham bor. 

AQSh diplomatlari fikricha, O`zbekiston yildan-yilga 
rivojlanib bormoqda va katta yo`lni bosib o`tdi. U 
mustaqil va o`z davlat tizimiga ega. Amerika bilan 
hamkorlik O`zbekistonni global moliya bozoriga 
olib chiqadi. Innovatsiyalar, ilm-fan, texnologiya, 
muhandislik va boshqa yo`nalishlarda hamkorlik 
yanada mustahkamlanmoqda.

ta’kidlaydi.
Shu bilan birga, O‘zbekistondagi 

o‘zgarishlarni qo‘llab-quvvatlashini, 
inson huquqlar i  va demokrat ik 
boshqaruv yo‘lidagi islohotlarda va 
iqtisodiy taraqqiyotda O‘zbekiston 
bilan sherikl igini ma’lum qiladi. 
Almashinuv dasturlari, ta’lim va ilm-fan 
bo‘yicha hamkorlik, fuqaro jamiyatini 
rivojlantirishni muhim yo‘nalishlar 
sirasiga kiritish mumkin. 

AQSh xotin-qizlar, gender tengligi 
masalasida O‘zbekiston bilan ishlashga 
tayyor. Toshkent hamda Vashington 
iqlimdagi salbiy o‘zgarishlarga qarshi 
choralar ko‘rishda, muqobil energiya 
va “yashil” iqtisodiyotni yo‘lga qo‘yishda 
ham birga ishlamoqda. Ikki tomonlama 
hamda mintaqaviy xavfsizlik, jumladan, 
huquq-tartibot va kontrterrorizm 
sohalaridagi hamkorlikni kengaytirish 
ham mamlakatlarimiz munosabatlarida 
muhim o‘rin tutadi. 

Kuzatuvchilar fikricha, ayni damda 

Uzviylikni  
bog‘lovchi hujjat

E’tibor berilsa, O‘zbekiston – AQSh 
munosabatlari doirasidagi barcha 
yo‘nalishlarda sifat jihatdan yangi 
va o‘zaro manfaatli aloqalarni yo‘lga 
qo‘yishni belgilab bergan asosiy hujjat, 
bu – ikki mamlakat o‘rtasida 2002-
yil mart oyida imzolangan Strategik 
sherikchilik va hamkorlikning asoslari 
to‘g‘risidagi Deklaratsiya hisoblanadi.

I kk i  tomon lama hamkor l i kn i 
uzviylashtirish hamda qayd etilgan 
kelishuvlarni o‘z vaqtida bajarish 

O‘zbekiston taraqqiyotining yangi bosqichidagi tashqi siyosatda AQSh 
alohida o‘rin tutadi. O‘zaro hurmat hamda bir-birining milliy manfaatlarini 
inobatga olishga asoslangan hamkorlik bundan keyin ham mustahkamlanib 
boraveradi. Zotan, amerikaliklar O‘zbekiston tanlagan islohotlar va istiqlol 
yo‘liga ishonishadi.  

Bahodir HASANOV,
Toshkent davlat iqtisodiyot universiteti professori, 

iqtisodiyot fanlari doktori.

ma’lumot;
8.  Talabgorning tabiatni muhofaza qilish 

bo‘yicha chora-tadbirlari kompleksi.
Talabgordan yuqorida ko‘zda tutilmagan 

hujjatlarni talab qilishga yo‘l qo‘yilmaydi.
Tanlovda ishtirok etish uchun qiziqish 

bildirgan yuridik shaxslar jamiyatdan quyidagi 
hujjatlar va ma’lumotlarni olishi mumkin:

1. Tanlovda qatnashish shartlari, talabgorlar 
tomonidan taqdim etiladigan hujjat va 
ma’lumotlar ro‘yxati;

2.  Tanlovga qo‘yi lgan suv havzasi 
uchastkalariga oid ma’lumotlar:

– suv havzasi uchastkasi (konturi)ning 
raqami;

– suv havzasi uchastkasining joylashgan 
koordinatlari;

– suv havzasi uchastkasining maydoni;
– suv havzasi uchastkasining xarita-sxemasi;
– suv havzasi uchastkasining o‘rtacha baliq 

mahsuldorligi;
– suv havzasi uchastkasining yillik ijara haqi 

miqdori.
3. “Aydar-Arnasoy ko‘llar tizimi” uchastkalarini 

baliq ovlash xo‘jaliklariga baliq yetishtirish va 
ovlash uchun ijaraga berish shartnoma loyihasi 
bilan jamiyatda tanishishi mumkin. 

O‘zbekiston Respublikasi Prezidentining 2025-yil 15-apreldagi PQ-
142-sonli qaroriga asosan “O‘zsanoatqurilishbank” ATB balansida 
bo‘lgan: 

– Buxoro viloyati, G‘ijduvon tumani, “Gulistonobod” MFY, Charmgaron 
ko‘chasi, 315-uyda joylashgan muzlatkich binosi va muzlatkich 
uskunalari;

– Samarqand viloyati, Kattaqo‘rg‘on shahri, “Yakkabog‘” MFY, 
Ingichka ko‘chasi, 14-“A” uyda joylashgan ishlab chiqarish sexi binosi;

– Samarqand viloyati, Kattaqo‘rg‘on shahri, “Yakkabog‘” MFY, 
Ingichka ko‘chasi, 14-uyda joylashgan omborxona va ma’muriy bino;

– Surxondaryo viloyati, Sho‘rchi tumani, “Xurlik” MFY, Asalarichilik 
ko‘chasi, 90-“B” uyda joylashgan kalava ip fabrikasi kompleksi binosi;

– Surxondaryo viloyati, Sariosiyo tumani, S. Sheroziy nomidagi MFY, 
Barkamol avlod ko‘chasi, 34-“A” uyda joylashgan xizmat ko‘rsatish 
binosi;

– Toshkent shahri, Olmazor tumani, Qoraqamish ko‘chasi, 5-“A” uyda 
joylashgan noturarbino inshooti;

– Toshkent viloyati, Yangiyo‘l tumani, “Gulbahor” MFYda joylashgan 
35 turdagi tekstil dastgohlari sotiladi.

Sotish sharti va narxi bilan “www.e-rieltor.uz” sayti orqali 
tanishishingiz mumkin.

Savdoga qo‘yilgan mulklarni bevosita joyiga chiqib ham ko‘rish 
mumkin.


